
IэщIагъэмкIэ 
нэхъыфI пщащэ

Гъэм  кърикIуахэр 
щызэхалъхьэжым

Ди къуэш республикэхэм

 ЛIыхъужьхэм
я цIэхэр уахътыншэщ

Узыншагъэ

Москва Кремлым и уар-
дэунэм щекIуэкIащ «Дып-
сэунущ!» саугъэтыр зы-
хуагъэфэщахэр щагъэлъа-
пIэ зэIущIэ. 

САУГЪЭТЫР ират лышх 
узыфэхэм пэщIэтынымкIэ 
лэжьыгъэшхуэ блэкIа илъэ-
сым езыгъэкIуэкIахэм. Нэ-
хъыщхьэращи, ар зратыну-
хэр къэзыгъэлъагъуэр узы-
фэ шынагъуэр зыпкърыт, 
дохутырхэр зэIэзэ сыма-
джэхэрщ. Ягъэпажэхэм 
яхэтщ медицинэ лэжьа кIуэ-
хэр, IуэхущIапIэ щхьэхуэхэр, 
псапащIэ фондхэр, волон-
тёрхэр, узыфэм пэщIэты-
ным кIэ щапхъэ хъу цIыху 
цIэрыIуэхэр.

Iуэху щхьэпэр и жэрдэмщ 
лышх узыфэхэр зыпкърыт 
сымаджэхэм къызэрагъэ-
пэща «Здравствуй» жы-
лагъуэ зэгухьэныгъэм икIи, 
хабзэ хъуауэ, илъэс къэс са-
угъэтыр зыхуагъэфэщахэр 
щагъэлъапIэ зэIущIэ гуапэ 
ирагъэкIуэкI. Проектым и 
къалэн нэхъыщхьэр цIыху-
хэм я узыншагъэр щIэх-щIэ-
хыурэ къызэрапщытэн 
 хуейр  ягу къэгъэкIы жы-
нырщ, и чэзум къахута лышх 
узыфэхэм я нэхъыбэр тын-
шу зэрыпхуэгъэхъужынур 
къа гурыгъэIуэнырщ.

ЗэIущIэм къыщыхагъэ-
щащ Къэбэрдей-Балъкъэр-
ри. Апхуэдэу, «Медсестра 
нэхъыфI» унэтIыныгъэмкIэ 
саугъэтыр хуагъэфэщащ 
ре с публикэм Лышх узы фэ-
хэм щеIэзэ и диспансерым 
и хирургие къудамэм щы-
лажьэ Чэлды Иннэ. Къи-
щынэмыщIауэ, «Уна фэщI-
хэр сымаджэхэм быдэу япы-
щIащ» саугъэтым и лауреат 
хъуащ КъБР-м Узыншагъэр 
хъумэнымкIэ и министерст-
вэр. Къапщтэмэ, а унэтIыны-
гъэмкIэ саугъэтыр зыхуа-
гъэфэщахэм ящыщщ УФ-м 
и Правительствэм и Уна-
фэщIым и къуэдзэ Голиковэ 
Татьянэрэ Медико-биологие 
федеральнэ агентствэм и 
унафэщI Скворцовэ Веро-
никэрэ.

УФ-м узыншагъэр хъумэ-
нымкIэ и министр Мурашкэ 
Михаил зэхыхьэр къыщы-
зэIуахым къыхигъэщащ 
лышх  узыфэр зыпкърыт сы-

Къэбэрдей-Балъкъэрым Лэжьыгъэмрэ 
социальнэ дэIэпыкъуныгъэмкIэ и минис-
терствэм щыхэплъэжащ 2022 гъэм а Iэна-
тIэм щызэфIагъэкIахэр, дызыхыхьэ илъэ-
сым ялэ жьынухэри абдеж щагъэбелджы-
лащ. ЗэIущIэм хэтащ республикэм и Пра-
вительс твэм и УнафэщI Мусуков Алийрэ 
абы и къуэдзэ Хъубий Маратрэ.  

 
IУЭХУЩIАПIЭМ и унафэщI Асанов Алим 

тепсэлъыхьащ 2022 гъэм къриубыдэу гулъы-
тэ нэхъыбэ зыхуащIамрэ зи яужь итахэм 
ящыщу нэхъ зыщехъулIахэмрэ.  

КъБР-м Лэжьыгъэмрэ социальнэ дэIэпы-
къуныгъэмкIэ и министерствэм мазищ къэс 
къепщытэж бюджетым пыщIа IэнатIэхэм 
Iутхэм я лэжьапщIэр зэрыIэрагъэхьэ щIы-
кIэр зыхуэдэр. Апхуэдэу, 2022 гъэм къри-
убыдэу, IуэхущIапIэ 500-м щIигъум улахуэр 
зэ рыратыжа щIыкIэр щызэхалъхьэжым, 
IупщI къэхъуащ зи гугъу тщIы IэнатIэхэм Iут-
хэм я лэжьапщIэр, ику иту къатщтэмэ, 
 проценти 8-кIэ республикэм зэрыщыхэ-
хъуар. 

Министрым и псалъэм тетщIыхьмэ, гъэ 
кIуам КъБР-м зи къару илъыгъуэхэм ящы-
щу, лэжьапIэ Iумытхэм я бжыгъэр зэрыщы-
хъуар процент 1,7-м нызэрыхьэсщ (зи гугъу 
ищIыр апхуэдэ IуэхукIэ закъыхуэзыгъэза-
хэрщ). Ар 1,5-кIэ нэхъ мащIэщ 2021 гъэм 

зэрыщытам нэхърэ.
Украинэм щекIуэкI Iуэхугъуэ пыухыкIахэм 

хэ тын папщIэ, республикэм щыщу ираджа-
хэм зи гугъу тщIы министерствэм 2022 гъэм 
и фо кIадэм къыщыщIэдзауэ мазэ къэс 
ахъшэ яхухегъэкI. Къи нэмыщIауэ,  Херсон 
областым къикIыу пIалъэкIэ ди щIыналъэм 
щыпсэуну къэкIуахэми защIегъа къуэ. 

Нэгъабэ къриубыдэу, КъБР-м и бюдже-
тым къыхэкIыу, республикэм лэжьапIэншэу 
къыщалъытахэм, псори зэхэту, сом мелуан 
227,2-рэ хухахащ. 

Асанов Алим зэригъэбелджыламкIэ, зи 
пашэ IэнатIэм гъэ кIуам дэIэпыкъуныгъэкIэ 
къащыгугъхэм къабгъэдэкI лъэIу тхыгъэу 
682-рэ къыIэрыхьащ. Ахэри яхэту, социа-
льнэ и лъэныкъуэкIэ зызыщIагъэкъуахэм, 
псори зэхэту, сом мелуан 238-рэ сом мин 
852-м нэблагъэ иратащ. Зауэ зэпIэщIэу-
вэныгъэм зи щIалэ хэкIуэда унагъуэ 84-м 
ящыщ дэтхэнэми сом мелуан зырыз Iэра-
гъэхьащ. УIэгъуэ зыгъуэта 461-м, псори 
зэхэту, сом мелуани 138,3-рэ иратащ.

Бын куэд зиIэ унагъуэхэм ящыщу 600-м 
мазэ къэс зэрызыщIагъэкъуэнум щыхьэт те-
хъуэ сетрификатхэр Iэрагъэхьащ, нэхъ хуэ-
мыщIахэм ящыщу 166-м, псори зэхэту, сом 
41250-м нэблагъэ иратащ. 

БЭРАУ Бышэ. 

Адыгэхэр дуней псом игъа-
щIэми къызэрыщацIыхур 
лIыхъужьыгъэ нэсрэ хахуа-
гъэ инрэ зыхэлъ, захуа-
гъэмрэ пэжымрэ зи гъуэгу-
гъэлъагъуэ икIи абыхэм я 
 телъхьэ лъэпкъ уардэущ. 
Лъэп къыр зэрыщыIэрэ 
 гъуэ  гуанэшхуэ къикIуащ, 
 гу  гъуехьрэ гуауэ куэдрэ 
игъэ ващ, иIащ дэрэжэгъуэ 
щи гъуэт,  гуфIэгъуэшхуэм 
щы зэ щIищтэ зэманхэри. 
 Зы щып сэу лъэхъэнэм емы -
лъытауэ, адыгэхэр ноби цIэ-
рыIуэщ яхэлъ хабзэ екIум-
кIэ, лъэпкъ хьэлкIэ зэджэ 
фIыгъуэхэмкIэ. 

ДИ ЛЪЭПКЪЭГЪУХЭМ гуш-
хуэ зэракIуэцIылъым и щап-
хъэ мымащIэу щыдолъагъу 
иджы рей дунейми. Абы и 
щыхьэт наIуэщ УФ-м и Прези-
дентым и унафэкIэ Украинэм 
щекIуэкI зауэ операцэ хэхам 
ди лъэпкъэгъухэм ящыщ куэд 
хахуагъэрэ лIыхъужьыгъэрэ 
къыщагъэлъагъуэу зэры-
хэтыр. Щхьэмыгъазэу бийм 
пэщIэт зауэлIхэм захуагъэм 
папщIэ я псэр ят, хэкум и 
къыщ хьэщыжакIуэ нэсу 
щыту. 

Адыгэ щIалэ лIыхъужьхэм я 
щапхъэм щIэблэр щIэпIы кIы-
ным, абыхэм я цIэхэр уахъ-
тыншэ хъуным хуэгъэпса лэ-
жьыгъэ щокIуэкI ди щIына-
лъэм. Апхуэдэ пэкIу иджыбла-
гъэ къыщызэрагъэпэщащ Ба-
хъсэн районым хыхьэ Кыщпэк 
къуажэм дэт курыт школым. 
Ар теухуауэ щытащ а школым 
и гъэсэну щыта, Украинэм 
щекIуэкI зауэ операцэ хэхам 
хэту зи псэр зыта адыгэ щIалэ 
хахуэ Абазокъуэ Мурат Хьэ-
санш и къуэм и цIэ-унэцIэр 
зытет фэеплъ пхъэбгъу еджа-
пIэм къыщызэIухыным. Мурат 
и фэеплъыр щагъэлъапIэ 
зэхуэсым хэтащ Бахъсэн къа-
лэ администрацэм и уна-
фэщI хэр, щIыналъэ дзэ ко-

ЗэIущIэхэр
Дызэкъуэту

миссариатым и лэжьакIуэхэр, 
щIыпIэм и ветеранхэм я зэ-
гухьэныгъэм и лIыкIуэхэр, 
щIалэ-лIыхъужьым и Iыхь лы-
хэр, курыт школым и егъэ-
джакIуэхэмрэ еджакIуэхэмрэ. 
Абазокъуэ Мурат теухуа пса-
лъэ гуапэхэр щыIуащ зэхуэ-
сым, фIыщIэ хуащIащ апхуэ-
дэ адыгэ щIалэ, цIыху пэж зы-
гъэса адэ-анэми. 

Курыт школыр къиуха 
нэужь, Абазокъуэр дзэм ира-
джащ икIи къулыкъур Влади-
мир областым щыIэ частым 
щрихьэкIащ. Донбассыр хъу-
мэнымкIэ Украинэм щекIуэкI 
Iуэхугъуэхэр яубла нэужь, Му-
рат яхэтащ япэу а IэнатIэм 
Iухьахэм икIи лIыгъэрэ хахуа-
гъэрэ къигъэлъагъуэу пщэ-
рылъ къыщащI къалэн псори 
зэфIихыу абы щыIащ. 2022 
гъэм и мэлыжьыхь мазэм 
Абазокъуэр уIэгъэ хьэлъэ 
 хъуащ, зэзауэ гуащIэхэм хэту. 
УIэгъэщым щIэлъа нэужь, Му-
рат и узыншагъэр зэтеувэжащ 
икIи пIалъэ къыхимыгъэкIыу 
зыхэта частым игъэзэжащ. 
Лагъымыдз гупым я коман-
дир, сержант нэхъыжь Абазо-
къуэм пищащ къулыкъум, 

япэми хуэдэу, щхьэмыгъазэу 
бийм пэщIэту. ФокIадэм и 
 25-м ар зэуапIэм икIуэдащ: 
бийм къытридза уIэгъэ хьэ-
лъэм къелакъым щIалэщIэр. 

Хэкум и пащхьэм щиIэ къа-
лэнхэр пэжу, къикIуэт зымы-
щIэу зыгъэзэщIа Абазокъуэ 
Мурат Хьэсанш и къуэм къи-
гъэлъэгъуа хахуагъэм па-
пщIэ, УФ-м и Президентым 
и щIа Унафэм ипкъ иткIэ хуа-
гъэфэщащ «ЛIыхъужьыгъэм 
и орден» лъапIэр. 

Зэхуэсым къекIуэлIахэр а 
псоми щыгъуазэ хуащIащ 
еджак Iуэхэм. Школым и Iэ-
щIагъэлIхэмрэ еджапIэм и 
армие ныбжьыщIэ гупымрэ 
къабгъэдэкIыу фэеплъ зэ хуэ-
сым хуагъэхьэзырат хэкупсэ 
унэтIыныгъэ зиIэ теплъэ-
гъуэхэр, уэрэдхэр. ЕджапIэм 
и унафэщIхэм зэрыжаIащи, 
школым и гъэсэну щыта Аба-
зокъуэ Мурат хуэдэхэм я гъа-
щIэр, яхэлъа лIыхъужьы-
гъэмрэ хахуагъэмрэ щапхъэ 
нэс яхуэхъунущ абы нобэ 
щеджэ ныбжьыщIэхэми ди 
республикэм къитаджэ щIа-
лэгъуалэми.

КЪАРДЭН Маритэ.

маджэхэм я гукъыдэжыр 
яфIэзымыгъэкIуэд, узымкIэ 
яIэ шынэр ящхьэщызых жы-
лагъуэ зэгухьэныгъэхэм 
пщIэи гулъыти зэрахуэфа-
щэр.

- УФ-м Узыншагъэр хъумэ-
нымкIэ и министерствэм 
лышх узыфэхэм пэщIэты-
нымкIэ иригъэкIуэкI Iуэхухэр 
къалэн нэхъыщхьэу зыхуи-
гъэувыжахэм ящыщщ. Пан-
демием дыз ригъэува щы-
тыкIэ хь э лъэхэми емы лъы-
тауэ, лышх узыфэхэр 
 зыпкъ рыт сымаджэхэм зы-
хуэ  ныкъуэ медицинэ Iуэху-
тхьэбзэхэр сытым дежи нэ-
гъэсауэ хуащIащ. Онколо-
гие дэIэпыкъуныгъэ хэр ща-
гъуэт амбулаторэ центру 
278-рэ къызэIуахащ. Иужь-
рей илъэсхэм ирагъэкIуэкIа 
къэпщытэныгъэ хэм къы-
зэрагъэ лъагъуэм кIэ, лышх 
узыфэхэм илIыкI сыма-
джэхэм я бжыгъэр  нэхъ ма-
щIэ хъуащ, - жиIащ Мураш-
кэ Михаил.

Фигу къэдгъэкIыжынщи, 
ди республикэр нэхъапэкIи 
къыщыхэжаныкIащ мы Iуэху 
щхьэпэм. Апхуэдэу нэгъабэ 
«Дыпсэунущ!» саугъэтым 
«Онкологием и лIыхъужь-
хэр», «IэщIагъэм и налкъут-
хэр» и унэтIыныгъэмкIэ лау-
реат хъуауэ щытащ Лышх 
узыфэм щеIэзэ диспан-
серым хирургиемкIэ и къу-
дамэхэм я унафэщIхэу Току-
маев Маратрэ Ахмеров Рад-
миррэ. 

ЩХЬЭЩЭМЫЩI Изэ.

Къэбэрдей-Балъкъэрым и къуажэ нэхъ инхэм ящыщщ 
Сэрмакъыр. Дзэлыкъуэ районым хыхьэ а жылэ Iума-
хуэм щопсэу цIыху мин 8,5-м нэс. Сэрмакъ дэтщ курыт 
школхэр, гъэсапIэхэр, щолажьэ щэнхабзэ, спорт Iэна-
тIэхэр, промышленностым епха IуэхущIапIэхэр, нэ-
гъуэщIхэри. Абыхэм щызэфIах къуажэдэсхэм яфI, я 
ехъулIэныгъэ къызэрыкI Iуэхугъуэ щхьэпэхэр. 

ЗИ IУЭХУ зехьэкIэр пэрытхэм ящыщщ Сэрмакъ дэт пощт 
IуэхущIапIэ №1-р. Илъэс зыбжанэ хъуауэ абы и унафэщIщ 
икIи щекIуэкI лэжьыгъэхэм я къызэгъэпэщакIуэ IэкIуэ-
лъакIуэщ бзылъхугъэ ныбжьыщIэ жыджэр Токъубей Аринэ. 
Зыпэрыт IэнатIэм гудзакъэ хузиIэ хъыджэбзым Iуэху зе-
хьэкIэ дахэ бгъэдэлъщ. Ар зи пашэ IэнатIэр Дзэлыкъуэ 
щIыналъэм щылажьэ апхуэдэ IуэхущIапIэ нэхъыфIхэм ха-
лъытэ. 

 Инженер-технолог IэщIагъэмкIэ щIэныгъэ нэхъыщхьэ 
зэзыгъэгъуэта пщащэм оператору лэжьэн щыщIидзащ по-
щтым. ЛэжьакIуэ ныбжьыщIэм бгъэдэлъ хэлъэтым, гуры-
хуагъым, и къалэнхэм хуиIэ жэуаплыныгъэм гу лъамытэу 
къэнакъым. Ар лэжьыгъэм нэхъри тригъэгушхуащ, абы и 
щэху куэди къыхузэIуихащ пощтым куэд лъандэрэ щыIэ, 
абы и унафэри илъэс зыбжанэкIэ зыIэщIэлъа Къардэн 
Жаннэ. Къардэныр нэгъуэщI IэнатIэ щагъакIуэм, абы щIы-
налъэ унафэщIхэм яхуигъэлъэгъуащ Токъубейр икIи чэн-
джэщ яритащ лэжьыгъэм фIыуэ хэзэгъа а цIыху гумыза-
гъэр пощтым и пашэ ящIыну. Апхуэдэуи хъуащ. 

Илъэс ебланэр йокIуэкIри, Аринэ пощтым и унафэщIщ. 
«Акъылыр жьакIэм ежьэркъым», - жаIэ. Пщащэ акъы-
лыфIэр лэжьыгъэм хуэIэижь зэрыхъуам щыхьэт тохъуэ ар 
зи пашэ IуэхущIапIэм жылэдэсхэр къызэрыхуэарэзыр, 
апхуэдэуи езым хуэдэ IуэхущIапIэхэм къазэрыкIэрымыхур. 
Токъубейм зэрыжиIэмкIэ, пощтым и лэжьакIуэхэм зэфIах 
Iуэхугъуэхэр зыхуэгъэпсар къуажэдэсхэм я гъащIэр нэхъ 
тынш, лъэпощхьэпоуншэ щIынырщ, абы къагъэхь письмо-
хэр, газетхэр, журналхэр цIыхухэм и чэзум яIэрыгъэхьэ-
жынырщ. 

ЛэжьыгъэфIхэр щызэфIах, нэхъыщхьэращи, цIыхухэр 
зы хуэарэзы IуэхущIапIэм и лэжьакIуэхэр мызэ-мытIэу 
ягъэпэжащ щытхъу, фIыщIэ тхылъ зэмылIэужьыгъуэхэм-
кIэ. Зи IэнатIэм жэуаплыныгъэ зыхищIэу пэрыт Токъубей 
Арини абы и нэIэм щIэту лажьэ пощт IэщIагъэлIхэми до-
хъуэхъу узыншэу, цIыхухэм я арэзыныгъэ щымыщIэу 
иджыри куэдрэ я IэнатIэр ирахьэкIыну. 

 ТАМБИЙ Линэ.

Хасэм и зи чэзу зэхуэс

АДЫГЕЙ. Щэбэт кIуам Мейкъуапэ 
щек IуэкIащ Адыгэ Хасэм и XXI съез-
дыр. Абы кърихьэлIащ Къэбэрдей-Ба-
лъкъэрым, Къэрэшей-Шэрджэсым, 
Осетие Ищхъэрэ-Аланием, Абхъазым, 
Краснодар, Ставрополь крайхэм щыщ 
лIыкIуэхэр. ЗэIущIэшхуэм хэтащ АР-м 
и Iэтащхьэ КъумпIыл Мурат, къэрал 
чэнджэщэгъу ТхьэкIушынэ Аслъэн-
джэрий, АР-м и Къэрал Совет-Хасэм и 
унафэ щIым и къуэдзэ Цей Эдуард, 
 КъБР-м, АР-м, КъШР-м я цIыхубэ 
тхакIуэ МэшбащIэ Исхьэкъ, Дунейпсо 
Адыгэ Хасэм и тхьэмадэ Сэхъурокъуэ 
Хьэутий, республикэм и министрхэм я 
кабинетым хэтхэр, щIыналъэ админист-
рацэхэм я Iэтащхьэхэр, лъэпкъ-щэнха-
бзэ зэгухьэныгъэхэр, щIэныгъэлIхэр, 
егъэджакIуэхэр. 

КЪЫЗЭХУЭСАХЭР псом япэу зы да-
къи къэкIэ яхуэщыгъуащ Тыркумрэ Сири-
емрэ къыщыхъуа насыпыншагъэм хэ-
кIуэ дахэм.

ЗэIущIэр къыщызэIуахым, КъумпIыл 
Мурат лэжьыгъэм хэтхэм ехъуэхъуащ я 
мурад къайхъулIэу зэдэлэжьэну. Абы 
къыхигъэщащ Адыгэ Республикэр и 
илъэсищэм зыхуей хуэзэу зэрыри-
хьэлIар, Iэтауэ зэрагъэлъэпIэфар зи 
фIы щIэр къэралымрэ жылагъуэ зэ-
гухьэныгъэхэмрэ купщIафIэу зэрызэ-
дэлажьэр зэрыарар. Iэтащхьэм жиIащ 
Адыгэ Хасэр сыт хуэдэ Iуэху къра- 
 хьэжьэми жыджэру зэрыхэтыр, къэрал, 
республикэ унафэщIхэм я Iуэху еплъы-
кIэр зэрыдаIыгъыр, хэгъэгум зэгуры-
Iуэныгъэрэ мамырыгъэрэ илъыным я 
 гуащIэ зэрыхалъхьэр. 

Апхуэдэуи КъумпIыл Мурат жиIащ 
лъэпкъым бгъэдэлъ хъугъуэфIыгъуэхэр 
хъумэным, щIыналъэм зегъэужьыным, 
щIалэгъуалэр адыгэ щэнхабзэм, тхыдэм 
дегъэхьэхыным я лъэныкъуэкIэ Хасэм 
куэд зэрищIэр. 

Съездым къыщыпсэлъахэр къытеу-
выIащ лъэпкъым и пащхьэ къит къалэн-
хэм, бзэр, хабзэр, тхыдэр хъума хъун па-
пщIэ щIапхъэхэм, нэгъуэщIхэми. АР-м и 
Адыгэ Хасэм и тхьэмадэу хахыжащ 
ЛIымыщэкъуэ Рэмэзан. 

ДяпэкIи пащэнущ

КЪЭРЭШЕЙ-ШЭРДЖЭС. Республи-
кэм лэжьыгъэ IуэхукIэ къэкIуащ УФ-м 
и Къэрал Думэм и депутатхэу Тайсаев 
Казбекрэ Лантратовэ Янэрэ. Ахэр хэтщ 
къулыкъущIапIэхэр зэдэлэжьэным, 
дзэлI хэмрэ абыхэм я унагъуэхэмрэ за-
щIэгъэкъуэным теухуауэ Iуэхухэр 
зыубзыхухэм.

ГУПЫР къызэрагъэпэщащ УФ-м и 
Президент Путин Владимир и унафэкIэ. 
Абы и унафэщIыр ФедерацэмкIэ Сове-
тым и вице-спикер, «Урысей зэкъуэт» 
партым и Генеральнэ советым и секре-
тарь Турчак Андрейщ.

КъШР-м и Iэтащхьэм зэрыжиIамкIэ, 
республикэм къеблэгъахэр куэд щIауэ 
ядолажьэ Урысейм щIэуэ къыхагъэхьэ-
жа хэгъэгухэм икIи абы щыпсэухэм я 
гуныкъуэгъуэхэм фIыуэ щыгъуазэщ. 
 КъищынэмыщIауэ, дзэ Iуэху хэхам хэт за-
уэлIхэм япыщIащ икIи я Iуэху зыIутым те-
ухуа хъыбарыр псом япэ къаIэрохьэ. 

Тайсаев Казбекрэ Лантратовэ Янэрэ 
Темрезов Рашид хуаIуэтащ КъШР-м 
икIахэм я щыIэкIэ-псэукIэм, я гур мыкIуэ-
ду я къалэныр зэрагъэзащIэм. Абыхэм 
жаIащ республикэ унафэщIхэри жыла-
гъуэ зэгухьэныгъэхэри зэрадэIэпыкъур я 
гуапэ зэрыхъур.

Темрезовым къыхигъэщащ а лэжьы-

гъэм дяпэкIи зэрыпащэнур, Украинэм зи 
къуэ щыIэ унагъуэхэр гулъытэншэ 
зэрымыхъунур, щIалэхэми зэрызыщIа-
гъэкъуэнур. 

Зандэ и ехъулIэныгъэ

АБХЪАЗ. Республикэм щыщ сцена-
рист Какалие Зандэ иджыблагъэ 
къыхуагъэфэщащ «Золотой орёл» сау-
гъэтыр, «А» короткометражнэ филь-
мым и сценарийр зэритхам щхьэкIэ. 
Зандэ илъэсибл ипэкIэ итхащ фи-
льмыр зытеухуауэ щытынур, зэпеуэхэ-
ми хэтащ.

КИНОДРАМАТУРГИЕМКIЭ мастерс-
койм Сценаристхэмрэ режиссёрхэмрэ 
щагъэхьэзыр и курсхэм щыщеджэм абы 
нэIуасэ къыхуэхъуащ режиссёр IэщIа-
гъэр къыхэзыха Жуковэ Таня. Ар Зандэ и 
Iэрытхым къеджа нэужь, фильм трихыну 
зэрыхуейр къыжриIащ, абхъаз пщащэ-
ми абы дзыхь хуищIри и лэжьыгъэр ири-
тащ. 

Зандэрэ Танярэ зэдащIа лэжьыгъэм 
ехъулIэныгъэ къахуихьащ – Урысейм и 
лъэпкъ кино саугъэтыр къратащ икIи 
абхъаз пщащэр цIэрыIуэ ищIащ. 

Фильмыр теухуащ цIыхухэр зыр ад-
рейм дэIэпыкъуу къызэрызэдэгъуэ гу-
ры кIуэн хуейм, зэхуэгуапэу зэры щы-
тыпхъэм. 

Какалие Зандэ Урысейм щIэныгъэ 
щызригъэгъуэтауэ, иджыпсту Абхъа-
зым щопсэу, щолажьэ, рекламэхэр, 
короткометражнэ, полнометражнэ, 
документальнэ фильмхэр, сериалхэр 
трех, сабийхэм папщIэ тхылъхэр етх. 

НЭЩIЭПЫДЖЭ Замирэ. 

Сэрмакъдэсхэр 
къыхуэарэзыщ

Щапхъэ

Библиотекэр 
ирагъэфIакIуэ
Бахъсэн районым хыхьэ Кыщпэк къуажэм модельнэ 

библиотекэ щаухуэнущ, «Щэнхабзэ» лъэпкъ проектым 
хыхьэу.

БАХЪСЭН район администрацэм и хъыбарегъащIэ 
IуэхущIапIэм и унафэщI Чылар Аринэ къызэрыджиIамкIэ, 
Iуэхум хыхьэу, библиотекэм и кIуэцIыр зыхуей хуагъэзэ-
нущ, иджырей Iэмэпсымэхэмрэ унэлъащIэхэмрэ къа-
щэхунущ, и тхылъ бжыгъэм къыхагъэхъуэнущ. 

IуэхущIапIэм пэш щхьэхуэхэр иIэнущ: зи узыншагъэм 
къимыхь тхылъеджэхэм папщIэ, фонд зэIухар, акъы-
лыфIэхэм я плIанэпэ, зэIущIэхэр щрагъэкIуэкI, унагъуэхэр 
щеджэ, нэгъуэщIхэри. 

Къуажэм модельнэ библиотекэ къыщызэбгъэпэщыным 
къикIыр Iэмэпсымэхэмрэ унэлъащIэхэмкIэ зыхуей хуэб-
гъэзэн къудейкъым, атIэ библиотекэм цIыхухэм щыхуащIэ 
Iуэхутхьэбзэхэм хагъэхъуэн, сабийхэмрэ щIалэгъуалэмрэ 
еджэн, лэжьэн папщIэ зыщIэупщIэнкIэ хъуну псори абы 
щагъуэтынырщ. Ахэр псори зытеухуэжар цIыхухэм я щыIэ-
кIэ-псэукIэм и фIагъым хагъэхъуэнырщ, къуажэхэмрэ 
къа лэхэмрэ зэхуэдэу зи гугъу тщIа Iуэхутхьэбзэхэр щагъуэ-
тынырщ. 

Бахъсэн район администрацэм и Iэтащхьэ Балъкъыз 
Артур зэрыжиIамкIэ, модельнэ библиотекэр жылагъуэр 
щызэIущIэну, щызэпсэлъэну щэнхабзэ-нэгузыужь Iуэху-
щIапIэ хъунущ икIи абы зригъэужьынущ къуажэдэсхэм яб-
гъэдэлъ щIэныгъэм. 

ТЕКIУЖЬ Заретэ. 

Щэнхабзэ

Чэлды Иннэ

ХъыбарегъащIэ

ЩIыуэпс

ЕгъэджакIуэмрэ унэтIакIуэмрэ я илъэс

Зыгъэхьэзырар
ЩХЬЭЩЭМЫЩI Изэщ.

Псалъэр  бутIыпщамэ,
аркъэн  кIэлъумыдзыж.

Лъэпкъ Iущыгъэ:

Дунейм
щыхъыбархэр

И къэкIуэнум телажьэ къэ-
ралым курыт еджапIэм гу-
лъытэ ин хуищIын хуейщ, 
сыту жыпIэмэ аращ къыт-
щIэхъуэ щIэблэм я гупсы -
сэм зыщиужь, гъэсэныгъэ 
щигъуэт IуэхущIапIэр. Ныб-
жьыщIэхэм школым щрат 
щIэныгъэр пэжу, щызу, 
гуры Iуэгъуэу икIи лъабжьэ 
быдэ иIэуи щытыпхъэщ. Ап-
хуэдэ гупсысэхэр и гъуэгу-
гъэлъагъуэу егъэджэны гъэ-
гъэсэныгъэ IэнатIэм пэ -
рытщ Шорэн (Хьэкъун) Хьэ-
лимэт Алихъан и пхъур. Ар 
илъэс 35-м нэсауэ щолажьэ 
Аруан щIыналъэм хыхьэ 
Аруан жылэм дэт курыт шко-
лым, адыгэбзэмрэ литера-
турэмрэ щригъэджу. 

ЩIЭНЫГЪЭМ пщIэ щы-
хуащI Хьэкъунхэ Алихъанрэ 
Жанпагуэрэ я унагъуэшхуэм 
къыщыхъуащ Хьэлимэт. За-
ирэт Iэминат, Аллэ, Хьэсэн-
бий, Хьэлимэтрэ ФатIимэтрэ 
(ахэр зэтIолъхуэныкъуэт) зэ-
рыбынитхум я адэ Алихъан 
илъэс 35-кIэ школым щылэ-
жьащ, пэщIэдзэ классхэм я 
егъэджакIуэу. А IэнатIэм заул-
кIэ пэрытащ Жанпагуи. Адэ-
анэм яхузэфIэкIащ я бынхэм 
ящыщ дэтхэнэми щIэны-
гъэфIрэ IэщIагъэ екIурэ ира-
гъэгъуэтын, нэхъыщхьэращи, 
лъэпкъ гъэсэныгъэ екIу ира-
тын. Зэшыпхъухэм ящыщу 
плIыр адэ-анэм я лъэужьым 
ирикIуащ: егъэджакIуэ IэщIа-
гъэм хуеджащ; щыр ноби а  
 IэнатIэм пэрытщ, ехъулIэны-
гъэфIхэр яIэу. 

Я жылэм дэт курыт школыр 
ехъулIэныгъэкIэ къиухри, Хьэ-
лимэт еджэным щыпищащ 
КъБКъУ-м и тхыдэ-филоло-
гие къудамэм. «Адыгэбзэмрэ 
литературэмкIэ егъэджакIуэ» 
IэщIагъэмкIэ щIэныгъэ зэ-
зыгъэгъуэта бзылъхугъэм 
1988 гъэм лэжьэн щыщIи-
дзащ Аруан къуажэм дэт 
курыт школым. Абы лъандэрэ 
блэкIа зэман кIыхьым къри-
убыдэу зэи къэхъуакъым Хьэ-
лимэт къыхиха IэщIагъэм 
щыхущIегъуэжа, зыпэрыува 
IэнатIэм щытезэша. 

ЕгъэджакIуэ IэкIуэлъакIуэм 
анэдэлъхубзэмрэ лъэпкъ ли-
тературэмрэ хуиIэ лъагъу-
ныгъэр инщ, къабзэщ. И нэ-
Iэм щIэт ныбжьыщIэхэм а 
гурыщIэхэмкIэ ядэгуашэу, 
Хьэ лимэт хущIокъу анэбзэм и 
IэфIагъыр, литературэ тхы-
гъэхэм я мыхьэнэ иныр абы-
хэм гурэ псэкIэ захригъэщIэ-
ну. Шорэным и дерсхэм я 

Лъабжьэр  быдэмэ…

 мурад нэхъыщхьэр хуэгъэп-
сащ адыгэхэм игъащIэми 
къыддекIуэкI лъэпкъ лъапIэ-
ныгъэхэу «хабзэ», «нэмыс» 
хуэ дэхэм щIэблэр щIэ пIы-
кIыным, ахэр и тегъэщIапIэу 
пэжырытхэм, екIуу псэ лъэ-
ным, я Iуэху еплъыкIэхэр яуб-
зыхурэ утыку ирахьэфыным 
хуэгъэсэным. Бгъэдэлъ ап-
хуэдэ зэфIэкI лъагэхэращ 
Хьэ тIохъущокъуэ Къазий и 
цIэр зезыхьэ Адыгэбзэ Хасэм 
Шорэн Хьэлимэт ФIыщIэ- 
гуапэ тхылъкIэ нэхъапIэIуэкIэ 
щIигъэпэжар. 

Технологие лъагэм, техникэ 
пэрытым тещIыхьа иджырей 
егъэджэныгъэ Iэмалхэр лэ-
жьыгъэм къыщыгъэсэ бэ пы-
ныр щIэблэм ядэлажьэхэм 
 зэманым къапигъэтIылъ 
Iуэхугъуэу зэрыщытыр фIыуэ 
къызыгурыIуэ егъэджакIуэщ 
Хьэлимэт. Абы иригъэкIуэкI 
дерсхэм куэдрэ хеухуанэ ап-
хуэдэ Iэмалхэр. Компьюте-
рым и зэфIэкIхэр къигъэ сэ-
бэпурэ, егъэджакIуэм ныб-
жьыщIэхэм папщIэ зэхегъэу-
вэ дерс гъэщIэгъуэнхэр, 
джэгу-зэпеуэр зи лъабжьэ лэ-
жьыгъэхэр, ребусхэр, псалъэ-
зэблэдзхэр. Абы зэрыжиIэм-
кIэ, ахэр хуабжьу сэбэ пыш-
хуэщ сабийр предметым нэ-
хъри дегъэхьэхынымкIэ, абы 
и зэхэщIыкIым, зэфIэкIхэм 
адэкIи зегъэужьынымкIэ. 
Шко лакIуэхэм ядж пред-
метхэм яку дэлъ зэпыщIэ-

ныгъэхэр дерсхэм наIуэ къы-
щищIурэ, Хьэлимэт цIыкIухэм 
къагурегъаIуэ дунейм ще-
кIуэкI къэхъукъащIэхэм я нэ-
хъыбапIэр зыр адрейм епхауэ 
зэрекIуэкIыр. Апхуэдэщ, къап-
щтэмэ бзэм псалъэщIэ къы-
зэрыхыхьэр, зэрыхэ кIуэ ды-
кIы жыр.

- Бзэр зызыужь, зызыхъуэж, 
псэ зыIут къэхъугъэу зэры-
щытыр наIуэ къохъу предмет-
хэм яку дэлъ зэпыщIэны-
гъэхэм сабийхэр щакIэлъыб-
гъэплъкIэ. Къапщтэмэ, ди 
лъэпкъым къикIуа тхыдэ гъуэ-
гуанэр, гъащIэм игъуэт зыу-
жьыныгъэр, цIыху зэхущы-
тыкIэхэр ди бзэм къызэ ры-
хэщыр, абы псалъэщIэхэмкIэ 
е псалъэ зэпхахэмкIэ къы зэ-
рыщыкIуэр яфIэхьэлэмэтщ 
абыхэм, - жеIэ егъэджакIуэм. 
- Апхэдэу Iуэхум хыдолъытэ 
иджырей щIэблэр ауэ дерс 
 гъущэ къудейкIэ къызэрып-
худэмыхьэхынур - лэжьыгъэм 
шэщIауэ къыщыдогъэсэбэп 
техникэм и IэмалыфIхэр, 
егъэ джэныгъэм къыхыхьэ 
тех нологие пэрытхэр. 

IэнатIэм къыщигъэсэбэп 
апхуэдэ Iуэху бгъэды хьэ кIэфI-
хэр къалъытэри, егъэджа-
кIуэхэр ябгъэдэлъ Iэзагъым-
кIэ щызэпеуэ республикэпсо 
зэхыхьэм и щIыхь тхылъ 
къыхуагъэфэщащ Шорэн 
Хьэ лимэт, «Егъэджэныгъэр 
къызэгъэпэщыным гупсы сэ-
щIэхэмрэ иджырей техноло-

гие Iэмалхэмрэ къызэрыща-
гъэсэбэпыр» унэтIыныгъэм 
зэрыщытекIуам щыхьэт те-
хъуэу. Анэдэлъхубзэр, щалъ-
хуа щIыналъэр фIыуэ зы-
лъагъу хэкупсэри и еджа-
кIуэхэри апхуэдэу щIэх-щIэ-
хыурэ хэтщ «Си бзэ - си псэ, си 
дуней» щIыналъэпсо фести-
валь-зэпеуэми. Лъэпкъпсо 
мыхьэнэ зиIэ а Iуэхум и 
къэпщытакIуэ гупым зэриуб-
зыхуам тету, Шорэныр абыи 
къыщалъытащ егъэджакIуэ 
IэкIуэлъакIуэу икIи зэпеуэм и 
къызэгъэпэщакIуэхэу Дуней-
псо Адыгэ Хасэм, Къэбэр дей 
Адыгэ Хасэм къабгъэдэкI 
щIыхь тхылъыр къратащ, «На-
ло Заур и творчествэм теухуа 
классщIыб лэжьыгъэ нэ-
хъыфI» унэтIыныгъэм ещанэ 
увыпIэр къызэрыщихьам 
 папщIэ. ЕгъэджакIуэм и 
щIыхь тхылъхэм яхэлъщ 
 КъБР-м Егъэджэныгъэмрэ 
щIэныгъэмкIэ и министерст-
вэм, РАН-м Гуманитар къэху-
тэныгъэхэмкIэ и Къэбэрдей-
Балъкъэр институтым къаб-
гъэдэкIахэри.

Аруан курыт школым адыгэ-
бзэмрэ литературэмрэ ще-
зыгъэджхэм я методикэ зэ-
гухьэныгъэм и пашэу щыту, 
Шорэн Хьэлимэт еджапIэм 
къыщызэрегъэпэщ икIи къы-
зыхуэтыншэу щрегъэкIуэкI 
Адыгэбзэм и тхьэмахуэхэр, 
Бзэмрэ литературэмкIэ мазэ 
лэжьыгъэхэр. Апхуэдэу егъэ-
джакIуэ жыджэрыр, абы и 
еджакIуэ цIыкIухэр дапщэщи 
хэтщ республикэм, районым 
къыщыхалъхьэ зэпеуэ зэмы-
лIэужьыгъуэхэм. Зэкъым икIи 
тIэукъым Шорэным иригъа-
джэ ныбжьыщIэхэр бзэмкIэ 
зэпеуэхэм пашэ щыхъуахэм 
зэрыхалъытар. Илъэсищ зэ-
кIэлъхьэужьым къриубыдэу 
Шорэным и гъэсэнхэм япэ 
увыпIэхэр къыщахьащ «Хэ-
курыдж», «Усэм гъэхуауэ 
 къеджэн», «Литературэ вик-
торинэ», «Нартхэм я фIыгъуэ» 
зэпеуэ унэтIыныгъэхэм. Куэд 
щIакъым Хьэлимэт игъэ хьэ-
зыра еджакIуэ цIыкIур «Адыгэ 
пщащэ» республикэпсо зэ-
пеуэм и щIыналъэ Iыхьэм 

 пашэ зэрыщыхъурэ. 2022 - 
2023 гъэ еджэгъуэм къри-
убыдэу къэралым къы щы-
зэрагъэ пэщ ШколакIуэхэм я 
урысей псо олимпиадэми хэ-
тащ Шорэным и нэIэм щIэт 
ныбжьыщIэхэр. Абыхэм ящы-
щу тIур щытекIуащ щIыпIэ зэ-
пеуэм. 

- ЩIэблэм щIэныгъэ ябгъэ-
дэлъхьэнымрэ гъэсэнымрэ 
зэпэщхьэхуэу ебгъэкIуэкI мы-
хъуну Iуэхугъуэхэм ящыщщ: 
цIыху гъэсаращ къыпхуэгъэ-
дэIуэнури, щIэныгъэфI зэп-
тыфынури. Ар фIыуэ къыдгу-
роIуэ егъэджакIуэхэм икIи 
 гулъытэшхуэ худощI ди 
жылэм къыдэхъуэ щIэблэр 
лъэпкъ хабзэм тету зэрыд-
гъэсэным, - и гупсысэхэм пе-
щэ Шорэным. - «Лъабжьэр 
быдэмэ, щхьэкIэр лъэщщ», - 
жеIэ адыгэ псалъэжьым. До-
лIалIэ ди еджакIуэхэр хэ-
купсэу, адыгэ хабзэмрэ нэ-
мысымрэ пщIэ хуащIу, ахэр 
яхэлъу, къызыхэкIа лъэпкъ 
уардэм и нэхъыжьыфIхэм 
яхуэфащэу, щIэныгъэ зэгъэ-
гъуэтыным хуэпабгъэу къы-
зэрыдгъэтэджыным. АбыкIэ 
сэбэп къытхуохъу ди гъэсэн-
хэм я адэ-анэхэри. Жэрдэ-
мыфIу къетхьэжьэхэм ящыщ 
дэтхэнэри къыддеIыгъ ди 
школым и унафэщI Къардэн 
Инни. 

Жэуаплыныгъэ зыпылъ Iэ-
натIэм хъарзынэу ехъулIэ 
бзылъхугъэм унагъуэ дахи и 
щIыбагъ къыдэтщ. Абырэ и 
щхьэгъусэ Алексейрэ зэ-
гурыIуэрэ зэдэIуэжу, пщIэрэ 
нэмысрэ я зэхуаку дэлъу 
мэпсэу. Зэщхьэгъусэхэм бы-
нитI къащIэхъуащ: Ислъамрэ 
Дианэрэ. ЩIэныгъэ нэ-
хъыщхьэ яIэщ абыхэм, я 
лэжьыгъэ IэнатIэхэр тэмэму 
ирахьэкI, унагъуи хъужахэщ. 
Абыхэм къащIэхъуэ щIэблэм 
ирогушхуэ, ирогуфIэ уна-
гъуэм и нэхъыжьхэр. 

Апхуэдэу, лэжьыгъэ Iэна-
тIэм ехъулIэныгъэфIхэр щы-
зыIэригъэхьэу, унагъуэкIи 
зэ пэщу гъащIэ купщIафIэ 
ире хьэкI Шорэн Хьэлимэт. 
ЕгъэджакIуэ Iэзэм, унэ тIа-
кIуэ Iэ кIуэлъакIуэм, бзылъ-
хугъэ щыпкъэм дохъуэхъу 
хьэлэлу зыпэрыт лэжьыгъэм 
и хъер куэд илъагъуну, и 
 бынхэм я насып куэд хэплъэ-
ну. ЕгъэджакIуэмрэ унэ тIа-
кIуэмрэ я илъэсыр угъурлы 
пхуэхъуну ди гуапэщ, щIэб-
лэм я ущиякIуэ нэс Шорэн 
Хьэлимэт. 

ЖЫЛАСЭ Маритэ. 

Ди щIыналъэм узыщрихьэлIэ псыпцIэхэм я нэхъыбэр 
щIымахуэм щтыркъым. Аращ ахэр псыпцIэ бзухэм, 
псыхэуэхэм я тIысыпIэу щIыщытыр. Ауэ сыткIэ хуэб-
гъэфэщэн псыпцIэ бзур къалэ кIуэцIым къыщыхутэну…

НАЛШЫК щыщ нанэ илъэс 84-рэ зи ныбжьыр бжэIупэм Iут 
удз гъэгъахэр ипщIэну бжьыхьэкухэм нэ сауэ пщэдджыжьым 
здыхыхьам, гу лъитащ жыгым кIэрыупсея бзум. КъыкIэрыщ 
нитIым гу лъумытэмэ, ар къуэрагъ еупсеям къызэрыхэпцIы-
хукIын щыIэтэкъым. Бзу мыцIыхур фIэгъэщIэгъуэн хъури, 
унэбжэр хуIуихащ, модрейри, шынэ имыщIэу, дэкIуеипIэ 
 лъагэхэм, цIыхум хуэдэу, дэбэкъуеурэ кIуэрыкIуэм тету унэм 
щIыхьащ. Зэ IуплъэгъуэкIэ лъакъуэ цIыкIуу къыщыхъуахэр 
 пIащэшхуэу икIи кIыхьу къыщIэкIащ, ину хишащ и пщэри. Бзум 
и дамэ лъэныкъуэр гуэхуат, зыгуэр къызэрыщыщIар нэры-
лъагъуу. Нанэр тегушхуэри пхъэщIэпхэ хуищIащ. Абы иужькIэ 
бзур ветцентрым иригъэшащ, ягъэхъужынщ, егъэзыпIи къы-
хуагъуэтынщ, жиIэри.

КъызэрыщIэкIамкIэ, ар псыпцIэ бзут, и дамэри къутат. 
 Дохутырыр нанэм къыщытхъуащ бзум зэрыдэIэпыкъуам 
 дэбгъуэн щыIэтэкъыми. АдэкIэ зэрыхъунум щыщIэупщIэм, и 
гур фIы къыхуащIащ; бзур икIэм нэс ягъэхъужынурэ, центрым 
апхуэдэхэм папщIэ иIэ увыIэпIэм щIагъэтIысхьэнущ.

Ар лъагэу къэщIыхьащ. Бзухэр абдежым исыху хуосакъ, я 
шхын ират. Хъужа нэужь, езыхэр зэрыхуейуэ илъэтыжын 
хуэдэу, «питомникым» и щхьэр зэIухащ.

- Хуейр мэлъэтэж, къинэхэр исыху догъашхэ. Мыпхуэдэ бзу 
зэи къыдахьэлIакъым, деплъынщ ищIэм, - жиIащ дохуты - 
рым. 

Бзухэм ямызакъуэу, ди псыпцIэхэмрэ гуэлхэмрэ щIымахуэм 
къыухэри къыщыкIуэ щыIэщ, гуэлыр зыгуэркIэ темыщтыкIыу 
къанэмэ. Къапщтэмэ, ХьэтIохъущокъуэм и жыг хадэм и Гуэл 
Ипщэм нэхъыбэрэ щалъагъуу щытащ къыу гъуабжэхэр (се-
голетки). Абыхэм япэу къатекIэ цыр гъуабжафэщ икIи ар 
апхуэдэу куэдрэ щыткъым, етIуанэ къытекIэгъуэм плъыфэ 
хужьыбзэ къищтэжынущ. Гъуэгуанэ кIыхь зэпызычыфын ныб-
жьым нэмысыпахэр, я анэхэри ящIыгъуу, псыпцIэ щIыпIэхэм 
къыщынэнкIэ мэхъу: псыр щIыIэкъым, гъатхэм техьэху яшхы-
ни щагъуэтынущ. 

ШЭРЭДЖ  Дисэ. 

Европэ псор зэрыпагэ Iуащхьэмахуэр 
 Iуащхьэ къудейуэ къэтлъытэу дыкъокIуэкI 
ижь-ижьыж лъандэрэ. ЩIэныгъэм зи-
ужьщ, къэхутэныгъэхэр нэхъыбэ хъури, 
 Iуащхьэмахуэ зэрыкъэбэкъауэр (вулкан) 
къэтщIащ. Нобэр къыздэсым щIэны-
гъэлIхэм жаIэрт ар вулканыжьу, мышына-
гъуэу, «жеижауэ». Ауэ Iуэхур дызэригу-
гъэм щыщыIэкъым.

АДЫГЭМ и тхыдэр зэрицIыхужрэ, нэгъуэщI 
щIыпIэ къимыкIауэ, мы щIыналъэм къы-
щигъэщIауэ щопсэу. А лъэхъэнэм къри-
убыдэуи Iуащхьэмахуэ фIэщыгъэцIэ куэд 
зэрихьащ: Уащхьэ (уафэм и щхьэ жыхуиIэщ), 
Насып Iуащхьэ, Iуащхьэмахуэ, Эльбрус. 
IуэрыIуатэм тепщIыхьмэ, а Iуащхьэр Псатхьэ 
и хэщIапIэт. «Пщэдджыжь къэс Iуащ хьэ щы-
гум къытоувэ Тхьэшхуэри, зеплъыхь. Хэт сыт 
хуэныкъуэми, щIэхъуэпсми, хуэчэмми елъа-
гъу абы. Псатхьэ нэхъ гъу нэгъу зыхуащIу лъ-
аIуэхэри куэду йокIуалIэ Насып Iуащхьэ и лъ-
апэм. Бын зимыIэу щIэлъэIур зэхех, гъуэщауэ 
гузэвэгъуэ зытелъыр елъагъу, узым къигъэд-
зыхэм и щэIу  макъыр лъоIэс, апхуэдэу, дэт-
хэнэ зыми насып трегуашэри, мэбзэхыж. 

Насып Iуащхьэм и къэунэхукIари телъы-
джэщ… Зэгуэр щIы лъабжьэм щыжей бла-
гъуэр къэушауэ дунейм къытехьэну ны-
къуакъуэу къеIэрт. КъеIэхукIи, мыпхуэдэ зы 
Iуащхьэм зыкъиIэтырт, благъуэм и къарур 
 хуримыкъуу, щIыр къызэгуимытхъыфу. 
Ауэрэ Насып Iуащхьэ деж къыщыщIэкIащ 
сытмэ, мафIэр къыIурылъэлърэ, Iэхэлъахэр 
зэхисхьэу. Абы щыгъуэу жаIэ Псатхъэ хьэр-
шым къехыу, Насып Iуащхьэ къыщыте-
тIысхьар, цIыхухэр а благъуэжьым щихъумэн 
папщIэ», - еIуатэ адыгэ хъыбарыжьым. 

ДызыхэпсэукI зэманым ирагъэкIуэкIа 
къэхутэныгъэхэм ятепщIыхьмэ, Iуащхьэма-
хуэ вулканщ. Мифологиеми къыхощ ар къы-
зэрыбгурыIуэнкIэ: «…МафIэр къыIуры лъэлъ-
рэ, Iэхэлъахэр зэхисхьэу». 

Урысей институтхэмрэ лабораторэхэмрэ 
щрагъэкIуэкIа къэпщытэныгъэхэм къызэ-
рагъэлъэгъуамкIэ, Iуащхьэмахуэ «жейкъым» 
икIи жьыкъым, атIэ, дызэримыгугъауэ, сы-
тым дежи къибыргъукIыну хьэзыр вулканщ. 
Уеблэмэ илъэс мини 2-м нэблагъэкIэ зы-
зущэхуауэ щыта Iуащхьэмахуэ щIэныгъэлI-
хэм закъригъэщIэн щIидзащ икIи Урысейм и 
вулкан нэхъ шынагъуэ дыдэхэм ящыщ зыуэ 
къалъытэ ар.

Iуащхьэмахуэ дунейм зэрытетрэ мызэ-
мытIэу къиуащ, лавэ къэплъар зэм ипщэкIэ, 
зэм ищхъэрэкIэ, зэм къухьэпIэмкIэ щежэхыу. 

И зи чэзу къэуэгъуэм иужькIэ илъэс мин 
 50-кIэ «жеижырт». Ауэрэ Iуащхьэмахуэ и къи-
угъуэхэм илъэс мин 1,5 - 3 я зэхуаку хъуащ. 
Вулканым и лъапэм деж къыщагъуэту яджа 
лавэ жахэм ятепщIыхьмэ, илъэс мини 6, 
 мини 3, 1,8-кIэ узэIэбэкIыжмэ хуэзащ и 
иужьрей къибыргъукIыгъуэхэр. Абы теп-
щIыхьмэ, Iуащ хьэмахуэ и зи чэзу къэуэгъуэр 
къэблэгъауэ жыпIэмэ ущыуэнукъым, уеб-
лэмэ мы лIэщIыгъуэм упэплъэ хъунущ.

Вулканым и иужьрей къикIыгъуэм къи-
гъэлъэгъуащ и къарур здынэсыр. Абы къри-
дза мывэкIэщхъыр Индыл псым и сэмэгу-
рабгъу Iуфэм деж сантиметр 70-кIэ щызэ-
телъу щытащ! КIэщIу жыпIэмэ, Iуащхьэмахуэ 
километр 700-кIэ пэжыжьэ щIыпIэхэм нэсат. 
Абы нэхърэ нэхъ шынагъуэжыр, Iуащхьэ-
махуэ къэплъын щIидзэмэ, телъ мылыр 
къэвыжу псыдзэ къызэрежэхынуращ, Iэгъуэ-
блъагъэр ирилъэсыкIыу.

Зэвгъэпщэн папщIэ… Илъэсищ ипэкIэ 
Terra америкэ спутникым хьэршымкIэ ЩIым 
сурэт къыщытрихым къиубыдат Антаркти -
дэм щыIэ Белиндэ вулканым и къикIыгъуэр. 
Абы и лъагагъыр метр 1370-рэщ. «Дэ тлъэ-
гъуащ вулканым телъ мылыр къызэгуитхъыу 
лавэр къызэрежэхар. Ар метри 100 зи бгъуагъ 
псым хуэдэу къехырт Iуащхьэми, и лъапэм 
деж щызэкIэщIэжыжырт, зытелъадэ мы -   
лыр къигъэкъуалъэу», - иужькIэ жаIэжащ 
абы кIэлъыплъа щIэныгъэлIхэм. Лавэм и 
 нэхъыбапIэр тенджызым хэлъэдащ, мыд-
рейр хытIыгум и Iуфэхэм щыжащ, вулканыр 
зытет щIым къыхигъахъуэу. Белиндэм нэхъ-
рэ 4-кIэ нэхъ ин Iуащхьэмахуэ къауэмэ, къри-
кIуэнур уи нэгу къыщIэбгъэхьэну гугъукъым.

Iуащхьэмахуэ геологием, геохимием, ми-
нералогием, петрографием, вулканологием, 
сейсмологием, геофизикэм пыщIа щIэныгъэ 
IуэхущIапIэ куэд къыкIэлъоплъ. Абыхэм язщ 
Урысейм ЩIэныгъэхэмкIэ и Академием Пет-
ропавловск-Камчатскэм щиIэ къудамэм рэ 
Геофизическэ IуэхущIапIэмрэ. Абы хэм ядж 
Iуащхьэмахуэ и зэпкърылъыкIэр, и мывэхэр 
къызыхэщIыкIар, и пщтырагъыр, и лъабжьэр 
зэрызекIуэр, зэрыхъейр, къыщыIу макъхэр. 
ЩIэныгъэлIхэм яхузэфIокI, щIыр къамы-
тIэщIми, щIы лъабжьэм къыщыхъухэр зра-
гъэщIэну. Арами, Iуащхьэмахуэ къыщыуэ -
нур мыращ жаIэу, пыухыкIауэ жэуап къыуа-
тыфынукъым. ЖаIэр зыщ: вулканыр къэуэ-
фынущ илъэс 50 дэкIмэ е илъэс ныкъуэм 
 къриубыдэу, ауэ и къикIыгъуэр къызэрыблэ-
гъар хьэкъщ.

ФЫРЭ Анфисэ.

Бакъ Залым хирургщ, 
Налшык къалэ сымаджэщ 
№1-м и дохутырщ, Гер-
ниологхэм я «GREPA» ев-
ропей ассоциацэм, Уры-
сейм и хирургхэм я зэ-
гухьэныгъэм хэтщ. Доху -
тыр IэщIагъэм гуапагъэ 
хе лъагъуэ, аращ зэгуэр        
абы хуеджэну игу щIрилъ-
хьауэ щытар. Залым и 
IэщIагъэр цIыхум и гуп-
сысэкIэр зыкъомкIэ зып-
сыхьщ. Абы епха и 
щэхухэм, гугъуу хэлъхэм, 
фIыуэ  щIилъагъум теу-
хуауэ деп сэлъащи, ди 
 гуапэу дывдогуашэ.

- Залым, сыт щыгъуэ 
япэу «дохутыр сыхъуну 
сыхуейщ» щыжыпIар?

- Дохутыр сыхъуну сызэ-
рыхуейр пасэу къызгурIуауэ 
щытащ - 8-нэ классым сы-
щыщIэсым. Сыт къы зы-
хэкIар жыпIэмэ, сщIэр-
къым. Сызэ рыцIыкIурэ си 
адэ-анэм къысхалъхьащ 
цIыхум сэбэп сахуэхъун 
зэрыхуейр - абы псэр зы-
гъэхуабэ къару гуэр зэ-
рыхэлъыр зыхызощIэ. Ап-
хуэдэ гупсысэм изопх до-
хутыр IэщIагъэр мурад 
схуэхъуауэ щIыщытар. Сэ-
бэп  ухъуххэнумэ, удоху ты-
рыным Iэмал къует.

- ЩIэныгъэ щызэбгъэ-
гъуэтар дэнэ? Еджэныр 
 гугъу? 

- ЩIэныгъэ щызэзгъэ-
гъуэтащ медицинэмкIэ Са-
ратов дэт къэрал универси-
тетым. Щыпысщащ Къэ-
бэрдей- Балъкъэр универ-
ситетым ме дицинэмкIэ и 
къудамэм. Гугъущ меди-
цинэм ухуеджэну. ЩIэны-
гъэм теухуауэ жэ уап зэ-
рыпхьыр зэпымыууэ уи 
щхьэм илъщи, ущхьэхынкIэ 
е тхылъыр Iэпэдэгъэлэл 
пщIынкIэ Iэмал иIэкъым. 
 Гугъу щхьэкIи, гъэ щIэ-
гъуэнщ. ПсэкIэ къыхэпха 
IэщIагъэм епха псоми 
узыIэпешэ -  ухуейкъым 
укъэу выIэжыну. АтIэ, хэб-
гъэ хъуэну уопабгъэ. Ара -
щи, мыр гурэ псэкIэ уте -
мыгуш хуамэ, IэщIагъэ 
пхуэ хъу нукъым. Студент 
 гъащIэм епха гукъэкIыж 
 гуапэхэри куэд и уасэщ си 
дежкIэ… 

Дохутырым зэпымыууэ и 
щIэ ныгъэм хигъэхъуэн 
хуейщ.  Ар нэсу къигъэ сэ-
бэпыфрэ и гурэ и щхьэрэ 
зэтелъмэ, сымаджэм 
 те гуш хуауэ бгъэдыхьэ-
фынущ, и узыр щхьэщи -
хыфынущ. Армырамэ, 
 ме дицинэм ущIы хэтын 
 щы Iэкъым. Сэбэп ущы-
мыхъуфынум деж, зэрани 
умыхъумэ нэхъыфIщ жы-
хуэсIэщ.

- Дохутырым нэхъыщ-

ЗэпыщIэныгъэхэр 
ягъэбыдэу

Урысейм и цIыхухэр нэ-
хъыбэрэ зыплъыхьакIуэ 
здэ кIуэ къэралхэм ящыщщ 
Мысырыр (Египетыр). Къэ-
ралитIым я зэпыщIэныгъэ-
хэр ягъэбыдэн, зыгъэпсэ-
хуакIуэхэми я Iуэхухэр нэхъ 
тыншу дэкIын папщIэ зэ-
рыщахуэ «Мир» урысей 
 картэр а хэкуми щызекIуэу 
щIыным теухуа зэпсэлъэны-
гъэхэр ирагъэкIуэкI.

- «Мир» картэр Мысырым 
къы щыгъэсэбэпынымкIэ къэ-
ралым и унафэщIхэм я гъусэу 
хэкIыпIэхэр доубзыху. Абы сэ-
бэпынагъыу къахуихьынкIэ 
хъунур нэгъэсауэ зэпамы лъы-
тауэ Iуэхум зэрытемыгуш-
хуэнур гурыIуэгъущ. Нэгъабэ 
абы зыхуагъэхьэзыру техникэ 
и лъэныкъуэкIэ лэжьыгъэш-
хуэ зэфIагъэкIащ, ауэ иджыри 
унафэ пыухыкIа къащтакъым, 
- жиIащ Урысейм и лIыкIуэу 
Мысырым щыIэ Борисенкэ 
 Георгий.

Дипломатым къыхигъэщащ 
а Iуэхур псынщIэу зэфIыхьа-
тэмэ, Урысейм икIыу а къэ-
ралым кIуэ туристхэм я бжы-
гъэр нэхъыбэж зэрыхъунур, 
абы и фIыгъэкIи а къэралым 
хэхъуэ хъарзынэхэр зэраIэ-
нур.

ЗэгурыIуэныгъэм 
зэран хуохъу

Украинэм и президент Зе-
ленский Владимир иджы-
благъэ Инджылызым щы-
кIуам я парламентым зы-
хуигъэзащ зауэм хуэщIа 
 кхъухьлъатэхэмкIэ дэ Iэ пы-
къуэгъу къахуэхъуну. Абы 
иужькIэ къэралым и пре-
мьер-министр Сунак Риши 
зыхъумэжыныгъэмкIэ и ми-
нистерствэм и Iэтащхьэм 
пщэрылъ щищIащ Украинэм 
иратыфыну кхъухьлъатэхэр 
зыхуэдэр зэхагъэкIыну.

УФ-м Хамэ къэрал Iуэху-
хэмкIэ и министерствэм нэ-
хъапэкIэ НАТО-м хыхьэ къэ-
ралхэм яжриIауэ щытащ Ук-
раинэр IэщэкIэ къызэгъэ пэ-
щыным щытыкIэр нэхъ Iей 
зэрищIыр, пхуэмыгъэзэ кIуэ-
жын Iуэхугъуэхэр абы къри-

кIуэнкIэ зэрыхъунур. Лавров 
Сергей къыхигъэщащ апхуэ-
дэ щIыкIэкIэ а къэралхэр лы-
гъэшхуэ зыдзынкIэ хъуну ма-
фIэм «зэрыриджэгур».

УФ-м и Президентым и 
пресс-секретарь Песков 
Дмит рий жиIащ къуэкIыпIэ 
къэралхэм Украинэр Iэщэрэ 
дзэ техникэкIэ къызэрызэра-
гъэпэщыр урысей-украинэ 
зэп сэлъэныгъэхэр зэгуры Iуэ-
ныгъэкIэ иухыным зэраныш-
хуэ зэрыхуэхъур.

Мазаем и 14,
гъубж

ЗэгуэкIуахэм я дунейпсо 
махуэщ

Тхылъхэр саугъэт щIыным 
и дунейпсо махуэщ

1932 гъэм къалъхуащ эко-
номикэ щIэныгъэхэмкIэ док-
тор, профессор, 1997 - 2000 
гъэхэм Дунейпсо Адыгэ Хасэм 
и тхьэмадэу щыта Акъбащ 
 Борис.

1951 гъэм къалъхуащ 
 КъБР-м промышленностым-
кIэ щIыхь зиIэ и лэжьакIуэ, по-
литик Атэлыкъ Анатолэ.

1954 гъэм къалъхуащ тех-
никэ щIэныгъэхэмкIэ доктор, 
КъБКъУ-м и профессор Ба-
тыр Умар.

1966 гъэм къалъхуащ «Со-
ветская молодежь» газетым 
жэуап зыхь и секретарь, 
 КъБР-м щIыхь зиIэ и журна-
лист Къардэн Маринэ.

Дунейм и щытыкIэнур
«pogoda.yandex.ru сайтым 

зэритымкIэ, Налшык пшэр 
техьэ-текIыу щыщытынущ. 
Ма хуэм хуабэр градус 1 - 3, 
жэщым щIыIэр градус 1 - 0 
щыхъунущ.

Мазаем и 15,
бэрэжьей

Лышх узыфэр зэфыкI са-
бийхэм ядэIэпыкъуным и 
 дунейпсо махуэщ

Урысей Федерацэмрэ Бе-
ларусь Республикэмрэ ща-
гъэлъапIэ зи къалэн зыгъэ-
защIэу нэгъуэщI къэралхэм 
щыхэкIуэда зауэлIхэм я фэ-
еплъ махуэр

1960 гъэм Къэбэрдей-Балъ-
къэрым и Композиторхэм я 
зэгухьэныгъэр къызэрагъэпэ-
щащ.

1932 гъэм къалъхуащ япэ 

адыгэ сурэтыщI-скульптор 
Къалмыкъ Фёдор.

1940 гъэм къалъхуащ 
къэрал, жылагъуэ лэжьакIуэ, 
тхыдэ щIэныгъэхэмкIэ доктор, 
КъБР-мрэ КъШР-мрэ щIэ-
ныгъэмкIэ щIыхь зиIэ я лэ-
жьакIуэ Зумакулов Борис.

1951 гъэм къалъхуащ 
 мэкъумэш щIэныгъэхэмкIэ 
доктор, КъБКъМУ-м и про-
фессор Шыдакъ Рашид.

1970 гъэм къалъхуащ Из-
раилым щыпсэу адыгэхэм 
ящыщ, щIэныгъэхэмкIэ док-
тор, Кавказымрэ Шэрджэс 
щIыналъэмрэ ятеухуа тхы-
гъэхэр зи Iэдакъэ къыщIэкIа 
Хъун Яхья.

Дунейм и щытыкIэнур
«pogoda.yandex.ru сайтым 

зэритымкIэ, Налшык уфауэ 
щыщытынущ. Махуэм хуабэр 
градуси 2, жэщым щIыIэр гра-
дуси 3 - 2 щыхъунущ.

хьэу сыт хуэдэ щэн хэ-
лъыпхъэ?

- Дохутырым гущIэгъу хэ-
лъын хуейуэ си гугъэщ, япэ-
рауэ. Сымаджэм и гуны-
къуэгъуэр зыхищIэн, абы и 
гукъыдэжым езыри зэры-
хэлIы фIыхьыфынур къы-
гурыIуэн хуейщ. Зыкъом 
елъытауэ си гугъэщ сыма-
джэм узэрепсалъэ къудей-
ми - псалъэ гуапэми зи 
 хущхъуэгъуэ къыхэкI щы-
Iэщ. Iэмал закъуи иIэкъым 
дохутырым сымаджэр къу-
леягърэ благъагъкIэ зэхи-
дзыну. Дэтхэнэри и зэ хуэ-
дэщ, дэтхэнэми и щхьэр 
кърихьэлIащ. 

- Сыт уи IэщIагъэр фIы-
уэ плъагъуным хэлъ щэ-
хур?

- Щэхууи щэхукъым…Сэ 
згъэ хъужам и нэкIум кърих 
 гуфIэгъуэрщ си IэщIагъэм 
нэхъ гурыфIэгъуэшхуэу хэ-
лъыр. ЦIыхум нэхъыщхьэ 
ды дэу иIэр узыншагъэщ. 
АтIэ узыншагъэм теухуауэ 
зыгуэ рым гупсэхугъуэ зэ-
репты фым псэр зэригъэн-
щIыжыр сыту куэд и уасэ! 
Абдежым зы хэпщIэр пху-
рокъу узэры дохутырым 
 уринасыпыфIэну. 

- Гугъуехьхэм я гугъу 
пщIы мэ…

- Ди жагъуэ зэрыхъущи, 
дэ сэбэп дыхуэмыхъу-
жыфыну уз хэтIэса зиIи 
къыщыкIуэ щыIэщ. Ап-
хуэдэм дыдэIэпыкъуну Iэ-
мал дыщимыIэрщ ди гур 
щыхэщIыр. 

- Зэпымыууэ медици-
нэмкIэ зэхьэзэхуэхэм, 
щIэ н Iуа тэхэм ухэтщ…

- Илъэсым къриубыдэу 
зыб жанэрэ хирургием теу-
хуа дунейпсо конферен-
цхэм  докIуэ. МедицинэмкIэ 
нэхъ лъэщ дыдэу къыща-
лъытэхэм уедэIуэным куэ-
дым ухуегъа сэ. Медицинэм 
зеужь. А зыу жьыкIэм зэ-
пымыууэ ущы гъуэ зэным-
кIэ, IэщIагъэм  куууэ ухэ-
тынымкIэ конференцэхэр 
хуабжьу сэбэпщ. Лэ жьыгъэ 

IуэхукIэ дежьа нэужь, зы-
рыдогъэхьэлIэ медицинэм 
теухуа къэхутэныгъэ щIэ-
щыгъуэхэм я гъэлъэ-
гъуэныгъэхэм. Иджыбла-
гъэ, псалъэм щхьэкIэ, Эн-
доскопиемрэ хирургиемкIэ 
Москва ще кIуэкIа дуней -
псо фести валь дыщыIащ. 
ЖыпIэнурамэ, си IэщIа-
гъэм нэхъри пэгъунэгъу 
сыхуэхъуауэ сы къе кIуэ лIэ-
жащ. 

- ГъащIэм щапхъэ щып-
хуэхъур хэт?

- Си гугъэщ дэтхэнэ 
 цIыхуми япэ дыдэу щапхъэ 
хуэхъур и адэ-анэрауэ. 
Ахэращ си хьэл-щэным, 
ехъу лIэныгъэхэм, гъащIэ 
хъу жым хузи Iэ еп лъы-
кIэхэм  теухуауэ псом япэ 
фIыщIэ зыхуэсщIыр. Я 
цIэр къис Iуэну си гуапэщ 
IэщIагъэ схуэхъуам хэсча 
лъэба къуэхэм щапхъэрэ 
чэнджэщкIэ сыте зы гъэ-
гуш хуа, гъуэгугъэлъагъуэ 
схуэ хъуа егъэджакIуэхэм. 
 КъБР-м узын шагъэр хъу-
мэ нымкIэ и министр 
 Къалэбатэ Рус там, ди сы-
маджэщым и хирург нэ-
хъыщхьэ Бахъсэ нокъуэ 
 Залым, хирургиемкIэ къу-
дамэм и унафэщI Дадэ 
Алим. ГуащIэшхуэ ирахьэ-
лIащ абыхэм я щIэ-
ныгъэмкIэ къыддэгуэшэн 
папщIэ. 

- Сабиигъуэм пхэлъа 
хьэл-щэнхэм щыщ балигъ 
гъащIэм къыздэпхьа?

- СыщыцIыкIум егъэлея -
уэ сыдрийпсрийуэ сы-
щытащ, сыпсынщIащэт. 
Иджып сту а псынщIагъэм 
щыщ зыри схэ лъыж си 
 гугъэкъым - сабиигъуэм 
зыщызгъэнщIри, балигъ 
гъащIэм зэпIэзэрыту сы-
къыхыхьауэ жыпIэ хъунущ. 

- Насыпыр сыт?
- Насыпыр фIыуэ плъа-

гъухэр узыншэнырщ!
- Тхьэм а насыпыр уиIэу 

уигъэпсэу! 
Епсэлъар

ГУГЪУЭТ  Заремэщ. 

Дохутырым  насып  егуэш

Бзухэм  я  нэIэ  тетщ

Iуащхьэмахуэ  къэушыну?

КъБР-м и Парламентым и ЩIалэгъуа -
лэ палатэм хагъэхьэнухэр къыхахын 
щIадзэ.

РЕСПУБЛИКЭ, щIыпIэ жылагъуэ Iуэху-
щIапIэхэм, муниципальнэ районхэмрэ 
 къалэ округхэмрэ самоуправленэмкIэ я 
органхэм епхауэ лажьэ щIалэгъуалэ зэ-
гухьэныгъэхэм, политикэ партхэм я щIы-
налъэ къудамэхэм, студент зэгухьэны-
гъэхэм къабгъэдэкIыу КъБР-м и Парла-
ментым и ЩIалэгъуалэ палатэм зи лIы-
кIуэхэр хэзыгъэхьэну хуейхэм КъБР-м и 
Парламентым ЕгъэджэныгъэмкIэ, щIэ-
ныгъэмрэ щIалэгъуалэм я IуэхухэмкIэ и 
 комитетым мыпхуэдэ дэфтэрхэр ирагъэ-
хьыпхъэщ: къызыбгъэдэкI IуэхущIапIэм и 
унафэр, хыхьэну зэрыхуейр хабзэм тету 
къыщыгъэлъэгъуа тхыгъэр, IуэхущIапIэм 

щылажьэ цIыху бжыгъэр, ЩIалэгъуалэ 
 палатэм хагъэхьэну къагъэлъагъуэм теу-
хуа тхыгъэ, абы и паспортымрэ къиуха 
еджапIэм и дипломымрэ копие техауэ, 
щылажьэ щIыпIэм къыIиха тхыгъэр. Копие 
зытраха псоми мыхъур телъу щытын 
 хуейщ.

КъБР-м и Парламентым и ЩIалэгъуалэ 
палатэм теухуа положенэм тету ягъэ-
хьэзыра дэфтэрхэр 2023 гъэм гъатхэпэм и 
13-м пщIондэ Налшык къалэм, Лениным и 
цIэр зезыхьэ уэрамым тет 55-нэ унэм и 105-
нэ, 107-нэ пэшхэм къахьын хуейщ.

Зэпеуэм теухуауэ хъыбар нэхъыбэ 
 къывжаIэнущ 42-60-84, 40-45-26 телефон-
хэмкIэ фыпсалъэмэ. 

КъБР-м и Парламентым и 
пресс-IуэхущIапIэ.

ЩIалэгъуалэ  палатэм
   хагъэхьэнухэр



ЩIэиныфIыр щхьэ 
гъэкIуэдыгъуафIэ?

Абы  дегъэпIейтейБахъсэныпс 
зэпрыкIыпIэм

Танэ и сын

Къуажэ гъащIэ

ЩIэныгъэм и дунейм

Иджыри мэкъу сеуэфтэкъым, 
а Iуащ хьэм «Танэ и сын» щIыфIа-
щам щIэупщIэн щыщIэздзам. 
Хуа гъэфащэ фIэкIа, нэхъыжьи 
нэ хъыщIи, пэжыр зыщIэ зикI 
сыхуэзэртэкъым. Уеблэмэ, мо дэ 
зауэм щы гъуэ, нэмыцэхэр мы быкIэ 
щыщхьэд ахужым, дыдей хэм яхэта 
ТанякIэ зэджэ зы хъы джэбз къа-
укIати, сын хуагъэувыжри, «Таня и 
сынкIэ» еджэ хъуащ  жызыIэ сахуэ-
заи, пцIы зэ фэ зэщу къызэрыщIид-
зыжынур ямы щIэу. 

Ауэрэ екIуэкIыурэ, зы гъэ гуэрым 
къуажэ мэлхэр игъэхъуу, Ураукъуэ-
кIэ зэджэр уэтэрыпIэ зыщIа ныб-
жьэгъужь, къэмылэнджэжу губ-
гъуэлI Борэнхэ Ахьед моуэ пша-
пэ зэхэуэгъуэм къысхуеIуэху, и 
пщыIэм а пщыхьэщхьэ дыдэм 
къыщызэрызэжьэнур. 

IуэхукIэ къысхуей хъунщ гупсысэм 
«лIыр здашэ щIэупщIэркъым», пса-
лъафэр щIызгъужри, пIалъэ къыхэз-
мыгъэкIыу, илъагъур иIуэтэжын 
хуэдэу зы щIалэжь гъусэ сщIыри, 
гъуэ гу дытехьащ.

ЕгъэзыпIэм гъунэгъу дыщыхуэ-
хъум, мэлыхъуэхьэхэр зэщIэбанэу 
къы зэрехьэжьащ. ЗимыIэжьэу 
къыт пежьа щIалэщIэм «Мамыхъу, 
Лъэ хъупай, фыкIуи фытIыс!» зэра-
жиIэу, я кIэхэр ягъэкIэрахъуэри зэ-
тесабыращ. 

«ФIэхъус апщий!» сэламымкIэ 
къытпежьа щIалэм шы IумпIэмрэ 

Колхоз, совхозхэр зэбгрыщэжыжа 
нэужь, щIым телэжьыхьу IэнатIэщIэ 
зыбжанэ къыщыунэхуащ ди респуб-
ликэм. Апхуэдэхэм ящыщ зыщ кIуэ 
пэт ми къаруушхуэ зыгъуэт мэкъу-
мэш-фермер хозяйствэхэр. Апхуэдэ-
хэм я бжыгъэр мы зэманым щхьэдэ-
хащ 300-м. 

Зыкъом щIащ фермер хозяйст-
вэхэм я зэгухьэныгъэ АККОР- кIэ  
зэджэр къызэрызэрагъэпэщрэ. 
Илъэс  еплIанэ хъуауэ абы и унафэщIщ 
Алэкъей Инал. Ар щIы Iуэхум, гъа-
вэ гъэкIыным, экономикэм куууэ хэ-
зыщIыкI IэщIагъэлIщ. Совет зэманым 
«Шэджэм» колхозым и унафэщIым и 
къуэдзэу лэжьащ. Гъэ кIуам я Iуэху-
щIафэм кърикIуам теухуауэ упщIэ 
зыбжанэкIэ абы зыхуэдгъэзащ. 

- Инал, жэуап зэрыпхь IэнатIэм 
 цIы ху дапщэ къызэщIиубыдэрэ?

- Мэкъумэш-фермер хозяйствэхэр, 
мэкъумэш кооперативхэр, зи щхьэ 
хуэлэжьэж хьэрычэтыщIэхэр хохьэ ди 
зэгухьэныгъэм. Абыхэм, псори зэхэту, 
цIыху 6450-рэ щолажьэ. Къищынэмы-
щIауэ, гъэ блэкIам дэ устав къэтщтащ 
къы зэрыгуэкI унагъуэ хозяйствэхэри 
ди зэгухьэныгъэм къыхыхьэну хуиту. 
Си гугъэщ АККОР-м зи гупэ къыхуэзы-
гъазэхэр щIемыгъуэжыну - дэ абыхэм 
сыт и лъэныкъуэкIи сэбэп дазэрыхуэ-
хъуным иужь дитщ. 

- Нэгъабэ ди республикэм гъавэ  
бэв къыщытрахащ - нартыху къудей-
уэ тонн мелуаным щIигъу. Пхъэщ-
хьэмыщхьэри хадэхэкIри хъарзынэу 
къайхъулIащ, IэщхэкIыу къалэжьами 
къыщIигъуащ. А ехъулIэныгъэм, да-
уи, я гуащIэшхуэ хэлъщ фи зэгухьэ-
ныгъэм къызэщIиубыдэ IэнатIэхэм. 

- Пэжщ. Нэгъабэ Къэбэрдей-Балъкъэ-
рым гъавэу, пхъэщхьэмыщхьэу, хадэ-
хэкIыу къыщрахьэлIэжам и процент 
 45-р зи фIыщIэр ди мэкъумэш-фермер 
хозяйствэхэрщ, зи щхьэ хуэлэжьэжу ди 
гупым хэт хьэрычэтыщIэхэрщ, коопера-
тив цIыкIухэрщ.

- ЩIым телэжьыхьхэм, гъавэ, пхъэщ -
хьэмыщхьэ, хадэхэкI къэзыгъэкI фер-
мерхэм сыткIэ закъыщIигъа къуэрэ 
къэралым?

- КIуэ пэтми хохъуэ апхуэдэхэм гулъы-
тэу яIэм. Псалъэм папщIэ, гъавэм 
елэжьхэм мэкъумэш банкым ахъшэ 
щIыхуэ (кредит) къарет, проценти 5 
фIэкIа щхьэщатыкIын хуэмейуэ. Тех-
никэщIэ къащэхунумэ, техуэр процен-
тищщ. Абы щыгъуэми япэ илъэс ны-
къуэм зыри япшынынукъым. Гъэш 
къэзышхэми литр къэсыхукIэ сом бжы-
гъэ гуэр хуозэ: абы теухуауэ къэра-
лым республикэм къыхуиутIыпщ ахъ-
шэр а IэнатIэм Iутхэм хуагуэшыж. Ап-
хуэдэу, гулъытэ лей ягъуэт хьэсэхэм 
псы щIэгъэлъэдэным елэжьхэм: щIым  
псы зэрытраутхэ «фрегаткIэ» зэ джэ 
Iэмэпсымэ къэзыщэхуахэм, псы зэ ры-

«ГъуэгуфI шынагъуэн-
шэхэр» лъэпкъ проектым 
хиубыдэу Прохладнэ - Iуа-
щхьэмахуэ федеральнэ 
 гъуэгур, Бахъсэныпсым 
щы зэпрыкIыр зэрагъэ-
пэщыж.

ЗЫ КИЛОМЕТРЫМ 
щIи  гъу кIэ Бахъсэн къа-
лэм рэ Дыгулыбгъуей-
рэ зэпызыщIэ гъуэгу Iы-
хьэм хеубыдэ псым телъ 
лъэмыжри. Мы зэманым 
ирихьэлIэу Къэ бэрдей-
Балъкъэрым и «Гъуэгу 
хозяйствэмкIэ  уп равленэ» 
ГКУ-м и лэжьакIуэхэм 
лъэ мы  жым Iут къэухьхэм 
къы щыщIэдзауэ  абы хуэзэ 
лъэс зекIуапIэм телъ ас-
фальтымкIэ иухыжу тра-
гъэкъэбзыкI.

Ухуэныгъэ-монтаж лэ-
жьыгъэ яубзыхуахэм 
япкъ иту лъэмыжым ас-
фа льтыр щIэуэ тралъ-
хьэ нущ, зэпэщIэкIуэта 
щIы пIэхэмрэ лъэс зэп-
ры кIыпIэхэмрэ къагъэ-
щIэ рэщIэжынурэ, гъуэгу  
дамыгъэхэр щIэрыщIэу 
тращэнущ, транспорт 
гъуэгум рэ лъэс зекIуа-
пIэхэмрэ къэухьхэмкIэ 

Ди къэралым хуэдэу щIэблэм и гъэсэныгъэм сыт-
кIи тегъэщIа мультфильм дахащэхэр зыгъэлъагъуэ  къэ-
гъуэтыгъуейт. Фигу къэвгъэкIыжыт сабийхэр зыщIа-
пIыкIыу щыта «Къанжэ дыгъуэрейр», «Дыжьын щы-
хьыр», «Къыу къазхэр», нэгъуэщIхэри. Абыхэм  я 
куп щIэр гуапагъэмрэ гулъы тэмрэт: пэжым тетын, ныб-
жьэгъум узэремыпцIыжын, нэ хъыжьым пщIэ хуэщIын, 
зы лъэмыкIыж лIыжь-фы зыжь хэм ядэIэпыкъун… Къи-
щынэмыщIауэ, мультфильм къэс удэзыхьэх усыгъэрэ 
макъамэрэ щIэлът, къыкIэлъыкIуэ щIэблэми зыIэпахрэ 
а дерс дыдэри къыхахыу. 

- Совет мультфильмхэм хуэдэу гъэсэныгъэ дерс тэ-
мэм къызыхэпхын нэгъуэщI иджыпстукIэ слъагъуркъым», 
- жиIэгъащ  Рим Папэхэм ящыщ зым. Апхуэдиз щIэблэр 
зы щIапIыкIа хъугъуэфIыгъуэм и пIалъэр зэуэзэпсэу икIауэ 
къа лъытэныр сытым къыхэкIа икIи сыт абыхэм я пIэкIэ ди 
сабийхэр нобэ зэплъыр?

Ди жагъуэ зэрыхъунщи, узыщыгуфIыкIын лъэпкъ къы-
кIэлъыкIуакъым. Зэманыр зыгуэрым щхьэхуимыту иху 
хуэдэщ, дунейм къытехъуа сабийм иIэн хуей сабиигъуэ на-
сыпыр къытрихрэ, абы и ныбжьым къитIэсэн хуэмейр за-
лымыгъэкIэ къригъащтэу. «Иджы къэхъу сабийр нэхъ 
 Iущщ»,- жаIэ языныкъуэ щIэныгъэлIхэм. НэгъуэщI  зы-
гуэр хэр абы поувыжри, а Iуэхум ехьэлIа псоми  адэ- 
анэхэри егъэджакIуэхэри гуитIщхьитI ищIауэ куэд лъандэ-
рэ къо кIуэкI, уеблэмэ  Iуэхур зэхэмыбзу щытыным фейдэ 
къыхэзых щымыIэу пIэрэ, жыпIэу. Арыншамэ, дауэ къы-
зэрыбгурыIуэнур илъэс тIощIырыпщIым нэсауэ ди теле-
эфирхэм щагъэлъагъуэ мультфильм гурымыхьхэр?

«Пикачу» теухуа мультфильмым темэхыхьауэ сабий 
 цIы кIу хэр йоплъ. Къэрал телевиденэм къыщигъэлъа гъуэ-
кIэ, иджырей адэ-анэхэм ар сабийм паубыдын хуейуэ  
я гущхьэ къэкIынукъым икIи паубыдыфынукъым - псо-
ри  йоплъ, а псоми ящIэр езым и сабийм имыщIэу къа кIэ-
рыхумэ, школ е сабий сад ирехъуи, а зыхэтхэм яхэзэгъэжы-
нукъым. 

«Пикачу»-м игъэлъагъуэр сыт жыпIэмэ, хьэлыншэу ма-
шхэ, ерыскъыр хыфIехуэ, зыри къызэрымыкI делэ псэлъэкIэ 
иIэщ. Псом нэхъ гъэщIэгъуэнращи, хъыджэбз цIыкIум и 
ныбжьымрэ а зи роль игъэзащIэ ныбжьымрэ зэтехуэркъым. 
ТхьэкIумэкIыхьым ещхьу и нэIур зэхэцIэлащ, псэлъэкIэ 
гурымыхь иIэщ. Гуащэ театрхэр сыт щыгъуи щыIащ, хэт и 
сэфэтми ихьэфу. Ахэр тхьэкIумэкIыхьмэ, тхьэкIумэкIыхьт и 
кIэм нэсу, къуалэбзумэ, къуалэбзут. «Пикачу»-р аракъым, 
балигъыпIэ иувэу хуежьа хъыджэбз цIыкIум, мащIэу нэхъ 
мыхъуми щIиуфэн хуей гуэрхэр къэгъэнэIуэпащ, ар зыхуэ-
гъэза  ныбжьыр мыгурыIуэгъуэу: ныбжьыщIэхэм еймэ, ап-
хуэдиз делагъэр лей мэхъу, сабий дыдэхэм ейщ, жыпIэну-
щи, нэхъ хьэдэгъуэдахэжыр аращ. Апхуэдэкъэ цIыкIухэр 
зэ сэжа мыщэ жьэ Iушэр. Жьэр здэщыIэн хуеймкIэ щыIэу 
щхьэ мыхъурэ?

«Абстрактнэ гупсысэкIэм хуагъэхьэзыр»,- гъунэжщ ап-
хуэдэ жэуап къозытынухэр. Апхуэдэ гупсысэкIэм цIыхур 
щыхуагъэхьэзыр ныбжьрэ щIыпIэрэ япэм щыIащ… Iэма-
лыншэ сабийр абы йомыхулIэныр? Ауэ щыхъукIэ, абыхэм 
фIы и лъэныкъуэкIэ яхэплъхьэнрэ зэбгъэсэнрэ гъунэжщ. 
АтIэ, апхуэдиз «гибрид» къэунэхуныгъэм сабийр пхыкIын 
хуейуэ зыгъэувхэр къыдэкIуэтей щIэблэм и гъэсэныгъэм 
телажьэу къэплъытэныр… Апхуэдэ зэхэзэрыхьам, зэман 
дэкIмэ, лъэпкъ хабзэ, щэн, унагъуэм илъын хуей пщIэмрэ 
нэмысымрэ къыщыбгъуэтыжыныр гугъу мыхъуну пIэрэ?

ХъыбарыфIхэр къэIуу хуежьащ, ди къэралым и телека-
налхэм ди мультфильмхэм нэхъ трагъэщIэн зэрыхуейм 
ехьэлIауэ. Ар фIыщ, ауэ шэч уэзыгъэщI гуэрхэри Iуэхум 
къыхонэ. Ди каналхэм илъэс дапщэ хъуауэ ягъэкIэрахъуэ рэ 
а мыхъумыщIагъэхэр. Абыхэм къагурыIуэжу пIэрэ апхуэ дэ  
мульфильм гурымыхьхэм лIакъуэ псо зэрыщIапIыкIар. А 
цIыкIухэр балигъ хъууэ я бын ягъуэтыжа нэужь, фIэщщIы-
гъуейщ  хуабагъэрэ гуапагъэкIэ гъэнщIауэ щыта ди му-
льтфильм цIыкIухэм хуэдэ къалъыхъуэну, хьэгъэщагъэм, 
гъэпцIагъэм, магием къыхэкIыжу. 

ЖАНХЪУЭТ Зузэ.

кIуэ бетон кIэнауэ зыгъэжахэм я Iуэ-
хум трагъэкIуэдам и Iыхьэ ны къуэр  
къаретыж. Ауэ а псор цIыхум къа-
щылъысыжыр я тхылъымпIэр зэгъэ-
кIуа мэщ, щIэхъумэ щымыIэу я лэжьы-
гъэр зыхуэдэр тэмэму къагъэлъагъуэ-
мэщ. КъищынэмыщIауэ, нэгъуэщI Iуэ-
хугъуэ зыбжанэкIи къадоIэпыкъу, грант, 
субсидие жыпIэми. 

- Инал, ди щIым гъавэу къытрахым 
гъэ къэс зэрыхэхъуэр бэянщ. Ауэ 
хьэцэпэцэм теухуауэ, си дежкIэ мы-
гурыIуэгъуэу, зыгуэркIэ сыноупщIы-
нут. Ди щIым гуэдзу, хьэуэ гектар 
къэс ику иту къытетхыр центнер 30 - 
35-рэщ нэхъыбэ дыдэу. Краснодар 
щIыналъэм нэгъабэ зы гектарым къа-
ритащ центнер 60-м щIигъу. Апхуэдиз-
кIэ щхьэ дакъыкIэрыхурэ абыхэм?

- Дэ тIум ди гъавэ щIапIэр зэб-
гъапщэ хъунукъым. Абыхэм я щIыр 
пшэрщ, щIыгулъ фIыцIэр Iуву телъщ, 
я щIыр захуэщ. Хьэсэм ещIапхъэIауэ 
къэдгъа нэу аракъым, хэлъхьапхъэри 
хыдолъхьэ, ауэ дыдейр мывалъэщ, ди 
щIыпIэм хуэлъэщ уэгъури. Абы дэ зэи 
далъэщIыхьэнукъым. Ауэ ди гъунэгъу 
Ставрополым зыкIи дакъыкIэрыхур-
къым. Дэ иджыпсту нэхъ дызэгугъун  
хуейр ди хьэсэхэм псы зэрыщIэд-
гъэлъэдэнырщ. Ар тхузэфIэкIмэ, ди 
гъа вэри дызэрыщыгугъым хуэдэу 
къытхущIэкIынущ. Абы теухуауэ зы ща-
пхъэ къэсхьынщ. Тэрч районым щыщ 
зэадэзэкъуэм нэгъабэ я хьэсэм къытра-
хащ зы гектарым хуэзэу нартыхуу цент-
нери 140-м щIигъу. Апхуэдэу ар бэв щIэ-
хъуар псы зэрыщIагъэлъэдарщ. Фрегат 
ягъэувауэ я хьэсэм хэтщ. КъимыдэкIэ, 
Къэрэгъэш къуажэм щыщ щIалэ зы-
тIущми апхуэдэу я нартыхур яхуэб э-
гъуащ псыщIэгъэлъадэм и фIыгъэкIэ. 

- Гъэ къэсыхункIэ хохъуэ технологие-
щIэм тету пхъэщхьэмыщхьэ жы гыу 
хасэм, мыIэрысэу ди щIыналъэм  
къыщрахьэлIэм, нэгъуэщI щIы пIэхэм 

ирагъашэм, щащэм. Ар зы лъэ-
ныкъуэкIи узыщыгуфIыкI хъун Iуэху-
гъуэщ . Ауэ нэгъуэщI лъэныкъуэкIэ уб-
гъэдыхьэмэ, а Iуэхур куэдым къабыл 
ящIыркъым. Псом хуэмыдэу нэхъа-
пэм колхоз-совхозхэм щылэжьа ди 
нэхъыжьхэм, IэщIагъэлIхэм. Абыхэм 
зэрыжаIэмкIэ, технологиещIэм тету 
хаса хадэм иужькIэ гъавэ щыпщIэж 
мыхъуну щIыр Iисраф мэхъу.

- Пэжу, щIы захуэм, тафэм щыгъэкIын 
хуейр нартыхущ, хьэцэпэцэщ. Ауэ си гу-
гъэкъым жыг хадэхэм яубыд щIым, гек-
тар мин 25-м, дэ нэхъ къулейсыз дищIы-
ну. Ди гъавэ щIапIэм Iэщым яшхын 
 мэкъумылэ ирикъуу къыщытекIкIэ, 
щIым къарит нартыхуми хъэцэпэцэми, 
хэхъуа мыхъумэ, щыхэмыщIакIэ, а Iэ-
натIэм елэжь цIыхухэми республикэми 
хэхъуэ къащыхуихькIэ, хырырасэ. Сэ 
апхуэдэущ сызэреплъыр. 

- А зи гугъу пщIы жыг хадэм хуэдэ 
бгъэтIысынумэ, зэрысщIэмкIэ, мылъ-
кушхуэ токIуадэ. Псалъэм щхьэкIэ, 
зы гектарым дапщэ ахъшэу ихьыр? 
Абы щыщу къэралым дапхуэдиз 
 къуитыжыр?

- Уэри лэжьыгъэ гуэр хэплъхьэмэ, 
пкъохэр, гъущI хъарыр нэхъ пуду къэб-
гъуэтмэ, ику иту зы гектарым ихьынущ 
сом мелуанищрэ ныкъуэрэ хуэдиз. Абы 
щыщу къэралым къуитыжын хуейщ 
сом мелуан. 

- Инал, къэралыр фермерхэм зэ ра-
дэIэпыкъум утепсэлъыхьащ. Уэ узи-
нэхъыжь зэгухьэныгъэм сыткIэ за-
щIигъакъуэрэ абыхэм?

- ЩIым утелэжьыхьыныр Iуэху тын ш-
къым. Абы сыт и лъэныкъуэкIи ухуэ-
мы хьэзырмэ, уи мурадыр къохъулIэну 
фIэщхъугъуейщ. ЩIыр къыпхуэгъэп-
цIэнукъым. Ар фIыуэ умылъагъумэ, и 
щэхухэм хыумыщIыкIмэ, уи Iуэхур псы-
хэкIуадэ хъуныр бетэмалщ. Псалъэм 
папщIэ, Iуэхугъуэ зэхуэмыдэу лэжьы-
гъипщI епхьэлIэн хуейуэ, абы щыщу 
бгъур зэфIэбгъэкIрэ епщIанэр Iэпэдэ-
гъэлэл пщIамэ, къуитын хуей гъа вэр 
къыпхутехынукъым. Къыщыхъу щы Iэщ 
цIыхум бэджэнду иIыгъ щIым ахъ шэфI 
тригъэкIуэдауэ, хьэсэм хилъхьар къы-
химыхыжауэ, хилъэфауэ. Е къэралым 
къритыну дэIэпыкъуныгъэр зыхуэдэхэм 
щымыгъуазэу. Апхуэдэу мыхъун щхьэ-
кIэ дэ, мэкъумэш хозяйствэмкIэ минис-
терствэм, банкым, «Росагролизинг»-м я 
лIыкIуэхэр тщIыгъуу, абыхэм я деж до-
кIуэ, хабзэ щыIэхэм щыгъуазэ дощI, 
банкым сыт хуэдэ щIыкIэкIэ ахъшэ къа-
ритынуми, щIым сыт хуэдэ щIыгъэпшэр 
хэлъхьэн хуей ми, комбайн, трактор 
 къащэхунумэ къе кIуэкI хабзэхэр зы-
хуэдэми, кIэщIу жыпIэмэ, лэжьыгъэм 
ехьэлIа Iуэхугъуэ псоми хыдогъэ гъуазэ. 
Дэ псори дызыщыгугъри дызыгъашхэ-
ри щIыращи, абы телэжьыхьым сыт 
хуэ дэ лъэныкъуэкIи защIэдгъэкъуэну 
ди къалэнщ. 

Епсэлъар САУТ СулътIанщ.

зэпагъэщхьэхукIынущ,              
жьы хъуа  къэгъэнэхупIэхэр 
иджырей светодиоднэ све-
тофорхэмкIэ зэрахъуэкIы-
нущ.

Гъэмахуэм ирихьэлIэу лэ-
жьыгъэр и кIэм нагъэсыну 
я мурадщ.

«Къалэ кIуэцIхэр зэIу-
зэпэщ щIын» лъэпкъ про-
ектым хиубыдэу Бахъсэн 
къалэм Гагаринымрэ Лени-
нымрэ я уэрамхэм тет фэ-
тэру 8-м я бжэIупэхэр зэIу-
зэпэщ ящIынущ. Абы хе-
убыдэ IухьэпIэхэм жьы 
те  хъухьа асфальтыр, къэ-
ухь хэр, уэздыгъэхэр, те-
тIысхьэпIэхэр.

Бахъсэн щIыналъэм 
щыпсэу унагъуэм 180-м щIи-
гъум «Социальная гази-
фикация» президент про-
граммэм хиубыдэу газыр 
я псэупIэхэм пщIэншэу 
 хурашэлIащ. УФ-м и Пра-
вительствэм и унафэкIэ 
мы гъэм ар кIэ зимыIэ 
прог раммэу щытын  хуейуэ 
ягъэуващ. ЩIыналъэ уна-
фэщIхэм абы Iэмал яри-
тынущ унагъуэхэм, школ-
хэм, сабий садхэм, сыма-
джэщхэм, поликлиникэхэм 
гъэсыныпхъэ щхъуантIэр 
пщIэншэу хурашалIэу, газ 
зэбгрытыкIыпIэхэм ху па-
дзэну. Зэман ипэкIэ ап-
хуэдэ лэжьыгъэхэр цIы ху-
хэм езыхэм я мылъкукIэ 
зэфIагъэкIыу щытащ.

ШЭРЭДЖ Дисэ. 

лъэрыгъымрэ иубыдри дригъэпсы-
хащ. ШхуэмылакIэхэр пхъэлъан-
тхъуэм зэрыфIидзэу, жьэгумкIэ 
щыдигъэунэтIым «мыр хэгъэрей 
хуэмыхущ, хьэр къыуегъэдзакъэ» 
зыхужаIэм зэрыхуэмыдэр сэр-сэру 
зэзгъэзэхуащ.

Ахьед жьэгум пэрысти, «ма-
фIэхъу апщийр!» щесхым, «Уэ, фи 
къакIуэ фIы ирикIуи, апщий!» пса-
лъэр гуапэу къытпидзыжащ. Дызри-

хьэлIар си гугъэм щыщыIэтэкъым, 
щынэлыр вэн щрикъум, лъахъшым 
фIэдза лэгъупыр драгъэкIуэтеят, 
мыупщIыIужын щхьэкIэ.

«ЦIыхуфI и тIысыпIэ хьэзырщ» 
жиIэу дигъэтIыса иужькIэ, «мышхэ 
нэгуфIэрэ мыфI щытхъухьрэ щыIэ-
къым, япэщIыкIэ девгъэдзакъэ», - 
дыщIигъужаш, гушыIэурэ…

«БисмылэхьикIэ» щIэддзэу, «Шы-
кур, альхьэмдулилэхькIэ» дыухыху 

сыщIриджар жиIакъым.
«Уэлэхьи, укъыщIезджар мыра-

тэм. Уэ адыгэ хасэхэм ухэтщ, ди 
хъыбарыжьхэми щыгъуазэ зыбощI. 
Мы щIымахуэ кIуам къалащхьэ сы-
маджэщым сыщIэлът, пэшым цIыху 
зытIущ дыщызэрихьэлIэжауэ. 

Тщыщ гуэрым щIэупщIэну, нанэ 
угъурлы, и IэблитIыр цIыхуитIым хуэ-
сакъыпэурэ яIыгъыу, ныщIашэ. Щы-
гъуазэ сызэращIамкIэ, илъэс 90-м 
щIигъуат нанэ Iущыфэ зытетыр. 
КъыщIэкIуа сымаджэм щIэупщIа 
иужь, сэ сыхэтми къыщызэупщIым, 
сызэрыкъулъкъужыным щыгъуа-
зэ щыхъум, «а-а-а, сыту фIыт сы-
зэрыпхуэзар, ар си дэлъхур (и адэм 
и адэм и адэжым и къуэшщ зи гугъу 
ищIыр) зыщIэлъ къуажэраи!» - къыс-
щогуфIыкI нанэр. Аращ Танэ и сыным 
 теухуа хъыбарыр къыс хуэзыIуэтэжар:

- Псыхуаби Нартсани я Iэгъуэбла-
гъэм щыпсэуа адыгэ  къуажэхэр 
 джаур  х эм   зэтрау кIа, зэтрагъэсхьа 
иужь, Ермол и  къуэжь жыхуаIэр я 
дзэпщу Балъкъ  Iуфэ  къакIуэри щи-
тIысыкIат, къы зэпрыкIыу лъапсэ кIуэ-
дыр къыт хуагъэкIуэн мурадыр яIэу. 

Къэрэгъэш щыщ Танэ Къанщобий 
ныбжьэгъукIэ, къуэшкIэ, IыхьлыкIэ 
щабэ-щэху, Iэдэб-лъэдэб щхьэкIэ, и 
бийхэм дежкIэ гуихт, езыри гуейти, 
щхьэкIуэмышэчт. Хэкум и хуитыны-
гъэм, и щIыхьым щхьэкIэ, и псэр 
итыныр фIэмащIэт.

Къанщобий шу тIощIырыпщI нэхъ 

мыхъуурэ къызэригъэпэщурэ яте-
уэрт,  адыгэ зэуэкIэжьхэри къигъэ сэ-
бэпырт: шу кIапсэ лъэрышэри, жэ-
щтеуэри, уащхъуэдэмыщхъуэри, нэ-
гъуэщIхэри.

Я топ щхъуантIэжьхэр къытра-
гъэпсэну къыщраIуэнтIэкIкIэ, утыку 
зэдихьахэр гъуэбжэгъуэщым хуэдэу 
бзэхыжырт. «Маржэ!» - жиIэу, язы-
хэз гуоуамэ, аслъэн-къаплъэн губ-
жьа хэм хуэдэу яхэлъадэрт, бийр 
зэтраIущIэу…

Ауэ, плъагъурэ, джаурхэм зы 
яхэщIмэ, абы и пIэ пщIы къиувэрт. 
Дауэ хъуами, топ щхъуантIэжьхэр 
ямы Iамэ, зыгуэр яхуещIэнут. 

Псэ зиIэм, уахъты иIэщ. Зэгуэрым, 
и гъусэхэм япэ ищыIуауэ здэзауэм, 
уIэгъэ хьэлъэ хъуащ. И гъусэхэм 
щалъагъум, джаурхэм IэщIамы-
гъэхьэу, зэуапIэм къыIукIыжахэщ. 

Къулъкъужын къуажапщэ бжьэ-
пэм, дыгъапIэ лъэныкъуэмкIэ къэ-
сыжауэ, Танэ Къанщобий лIы  хахуэм 
и хэку щIыхьыр иIэтауэ, адыгэ напэр 
ихъумэжауэ, и псэр хэкIащ.

Мыбдежым, гъуэгущхьиблыр щы-
зэхэкIым, Iуащхьэшхуи хуащIы-
жащ. Сыни хутрагъэувэжат. Гъэхэр 
екIуэкIыурэ сыныр щIым хыхьэжащ. 
Ауэ лIыгъэщIапIэ лIыр икIуадэр-
къым. Езыр мыпсэужми, адыгэр 
дунейм тетыху ящымыгъупщэжы-
ну, «Танэ и сынкIэ» а щIыпIэм еджэ-
нущ. 

БАБЫГУ Сосрыкъуэ.  

Сочэ къалэм дэт, «Сириус» зи фIэ-
щыгъэ, щIэныгъэмрэ гъуазджэмрэ я 
паркым щIэныгъэлI ныбжьыщIэхэм я 
II Урысейпсо зэIущIэшхуэ щекIуэкIащ. 
Абы хэтащ Къэбэрдей-Балъкъэрым  
щыщ щIэныгъэрылажьэхэри. ЩIэ-
ныгъэ дунеймрэ технологиемрэ иужь-
рей илъэсипщIым къыщыхъуа Iуэху-
гъуэшхуэхэм ящыщу къэлъытапхъэщ  
а зэхуэсыр, сыту жыпIэмэ абы  зэ ри-
шэлIар щIэныгъэрылажьэ ныб жьы-
щIэхэм я закъуэкъым, атIэ хьэрычэты-
щIэ IэнатIэм пэрытхэри, къэ рал кор-
порацэшхуэхэм, къулыкъущIа пIэхэм 
я лэжьакIуэхэри, зэхьэзэхуэхэмрэ зэ -
пеуэхэмрэ щытекIуахэри, грант зэ-
мылIэужьыгъуэхэр къэзыхьыфа сту-
дентхэри, курыт еджапIэхэм щIэсхэри 
зэригъэуIуфащ.

ЩIЭНЫГЪЭ-технологие зэхуэсышхуэм 
и лэжьыгъэм а IэнатIэм пыщIа 
 къулы къу щIапIэхэм, университетхэм, 
инс  ти тут хэм, академиехэм, щIына-
лъэхэм къи кIыу цIыху миниплIым щIи-
гъу, щIэ ны гъэ-къэхутакIуэ IуэхущIапIэ-
хэм я лэжьакIуэу цIыху 500-м нэблагъэ 
хэтащ. Зэхуэсым къыщекIуэкIхэр Уры-
сейм и щIыналъэхэм я хъыбарегъащIэ 
IэнатIэхэм я лIыкIуэу цIыхуищэм щIи-
гъум хэIущIыIу ящIу лэжьыгъэшхуэ ира-
гъэкIуэкIащ.

Къэбэрдей-Балъкъэрым и лIыкIуэ 
гупым хэтащ Урысейм ЩIэныгъэхэмкIэ 
академием и Къэбэрдей-Балъкъэр щIэ-
ныгъэ центрым и унафэщIым и къуэ-
дзэ, тхыдэ щIэныгъэхэмкIэ доктор Абазэ 
Алексей, ЩIэныгъэ центрым есэп гуэ -
дзэмрэ автоматизацэмкIэ и институтым и 
щIэныгъэ лэжьакIуэ нэхъыщIэ Багъэтыр 
ФатIимэ, Бгылъэ геофизикэ институтым 
и щIэныгъэ лэжьакIуэ нэхъыщIэ, КъБР-м 
и Iэтащхьэм щIэныгъэмрэ къэхутэны-
гъэщIэхэмкIэ и сау гъэ тыр зыхуагъэфэ-
ща Кущев  Станис лав, ЩIэныгъэ цен-
трым и щIэныгъэ -егъэджэныгъэ къуда-
мэм и IэщIагъэлI пашэ Лэкъун Дианэ, 
КъБКъУ-м ЩIэныгъэ лэжьыгъэхэмрэ 
къэхутэныгъэщIэхэмкIэ и къудамэм 
и щIэныгъэ лэжьакIуэ нэхъыжь Тумэ 
Аскэр, Информатикэмрэ щIыналъэхэм 
унафэр щызегъэкIуэнымкIэ институтым 
и щIэныгъэ лэжьакIуэ нэхъыжь Уянае-
вэ Хьэлимэт, ЩIэныгъэ центрым есэп 
гуэдзэмрэ автоматизацэмкIэ и инсти-
тутым и щIэныгъэ лэжьакIуэ КъБР-м 
и Iэтащхьэм щIэныгъэмрэ къэхутэны-
гъэщIэхэмкIэ и саугъэтым и лауреат 
Гъыдзэ Луизэ сымэ.

Зэхуэсым курых хуэхъуащ УФ-м и 
Президент Путин Владимир абы къе-
кIуэлIа щIэныгъэлI ныбжьыщIэхэм яд-
ри гъэкIуэкIа псалъэмакъыр. Къэрал 
лIыщхьэм и къэпсэлъэныгъэр теухуат  
щIэныгъэмрэ технологиемрэ ехьэлIа 
Iуэхугъуэ зэIумыбзхэм, ахэр зэблэгъэ-
кIын, зыужьыгъуэ имыхуэ IэнатIэхэм 
кIуэ рабгъухэр къахуэгъуэтын зэры-
хуейм, щIэныгъэмрэ технологиемрэ яте-
ухуа программэ зэмылIэужьыгъуэхэр зэ-
халъхьэну къазэрыпэщылъым, техноло-
гием иджырей дунейр здынишэса лъа-
гапIэхэм щIэныгъэм и унэтIыныгъэхэр 
имыгъэундэращхъуэу, атIэ зэпIэзэрыту 
хуэшэн къалэнхэр къызэрыувым.

Абы нэмыщI, щIэнIуа тэм кърихьэлIащ 
хамэ къэрал 44-м я лIыкIуэхэри. Апхуэдэу 
щIэныгъэ утыкум я гупсысэрэ дуней лъа-
гъукIэкIэ щIалэ гъуалэм ядэгуашэу итащ 
Австрием, Китайм, Индием, Ираным, 
Мысырым, Тыркум, Щамым, Фран-
джым, Узбекистаным, Къэзахъстаным, 
Белоруссием я щIэныгъэлIхэр, къэху-
такIуэхэр, хьэры чэтыщIэхэр. Псори зэ-
гъусэу щIэныгъэ-технологие зэхуэсым 
Iуэхуи 152-рэ къыщаIэтащ. Дунейпсо, 
къэралпсо, хэ гъэгупсо мыхьэнэ зиIэ 
Iуэхугъуэхэм ирип салъэу утыку цIыху 
770-рэ къихьащ. Абыхэм яхэтащ щIэны-

гъэрылажьэхэм жылагъуэ зэгухьэны-
гъэ къызэрагъэпэщауэ, хуиту апхуэдэ 
зэпеуэхэм хохьэ, я щIэныгъэ жэрдэмхэр 
зэрытIасэ грант программэхэр ягъэза-
щIэ», – жиIащ Абазэ Алексей.

Щхьэхуэу Абазэр тепсэлъыхьащ ира-
гъэкIуэкI къэхутэныгъэхэм текIуадэ 
мылъкур къызэрыдах щIыкIэхэм, ар 
къы зэрызэгъэпэщам. «КъБР-м и бюд-
жетым къыхэкIыу щIэныгъэм занщIэу 
хуэкIуэу мылъку хуиутIыпщыркъым 
илъэс куэд щIауэ, ауэ къыддэмыIэпы-
къууи щыткъым. Псалъэм и хьэтыркIэ, 
«ЩIэныгъэм хуэкIуэ гъуэгухэр» щIэнIуа-
тэр КъБР-м Егъэджэныгъэмрэ щIэны-
гъэмкIэ и министерствэр ди щIэгъэ-
къуэну идогъэкIуэкI, абы къыщыпсэлъа 
ныбжьыщIэхэм я тхыгъэхэр щызэхуэхьэ-
са зэужьхэр къытхудегъэкI. Къыхэгъэ-
щын хуейщ щIэныгъэрылажьэ ныб-
жьыщIэхэм папщIэ КъБР-м и Iэтащхьэм 
и стипендиери, «Си япэ монографиер» 
жыхуэтIэ зэпеуэри, щIэныгъэ зэхьэзэхуэ 
зэмылIэужьыгъуэхэри зэрыщыIэр», - 
къыхигъэщащ Абазэ Алексей.

ЩIэныгъэлIым къыхигъэщащ къэху-
такIуэ ныбжьыщIэхэр жылагъуэ жэрдэм 
зэмылIэужьыгъуэхэм хыхьэ зэрыхъу-
ну щIыкIэхэри. «Ди лъэхъэнэм хуабжьу 
зеужь щIэныгъэ туризмкIэ зэджэ Iуэху-
гъуэм. Мыр щIыналъэм щIэныгъэмрэ 
егъэджэныгъэмрэ епхауэ ит IуэхущIа-
пIэхэр зэщIэзыгъэхьэ зекIуэ лIэужьы-
гъуэщ. Сыт дэ абыкIэ къыдэхъулIэ-
ну дызыхуейр? Псом япэрауэ, апхуэдэ 
зекIуэхэм узэщIакIуэ мыхьэнэ яIэщ, 
щIалэгъуалэр щIэныгъэм къыхыхьэным 
хуэунэтIауэ щытщ. Ди щIыналъэм тех-
никэрэ IэмалкIэ зыхуей хуэзэ IуэхущIа-
пIэ куэд щыIэщ. А щIыпIэхэм къэ -
ху тэныгъэхэр щебгъэкIуэкI хъунущ, 
ныбжьы щIэхэр хэпшэу, дерсхэм ядеб-
гъэ кIуэкIыу, нэрылъагъу IэмалхэмкIэ 
ябгъэдэплъхьэу. Тхыдэ мыхьэнэ зи Iэ 
щIыпIэхэмкIи ди щIыналъэр бейщ. ЩIэ-
ныгъэ туризмэм зэрызыщебгъэужьы-
ну Iэмалхэр гъунэжщ, программэхэр зэ-
хэлъхьэн, грантхэр къыхэлъхьэн хуейуэ 
аращ. Дэ акъылкIэ тхузэфIэкIыр къэд-
гъэнэнукъым, ауэ къэрал къулыкъущIа-
пIэхэм абы текIуэдэну мылъкур бюдже-
тым къыщагъэлъэгъуэн хуейщ. Апхуэдэ 
пэхуэщIэхэм гъащIэ зэраIэнур наIуэщ, 
дыхыхьэми и фIагъ къызэрыдэкIыну-
ри, ди фIагъ Iуэхум къызэрыхуихьыну-
ри хьэкъщ», – и хъуэпсапIэхэми и гугъу 
ищIащ Абазэм.

ЩIэныгъэр зыхущыIэр цIыхуращ. 
Арыххэуи, абы и пщIэр къэтIэтыным, 
цIыхубэм ялъэгъэIэсыным хуэунэтIа 
лэжьыгъэри щIэгъэхуэбжьэн хуейуэ къа-
пэщылъщ щIэныгъэм пылъ IуэхущIапIэ-
хэм. Апхуэдэ зы щапхъэщ «НауКавказ» 
жыхуэтIэ пэхуэщIэр. «Индикатор.ру» ин-
тернет напэкIуэцIым и уней къэгъэщIы-
гъэщ, Кавказым щылажьэ щIэны-
гъэлIхэр къыщагъэпсалъэ, абыхэм я 
гупсысэхэр къыщрагъэIуатэ уэршэрыпIэ 
гъэщIэгъуэнщ ар. «Пыл  къупщхьэм 
къы хэщIыкIа хьэкIэкхъуэкIэ IыгъыпIэ» 
(«Зоопарк из слоновой кости») – аращ 
зэреджэр сайтым и телеграмым. Абы 
пщэрылъ зыщещIыж Кавказым щIэны-
гъэ зэрыщыIэм, абы щIалэгъуа лэ зэ-
ры хэтым, ехъулIэныгъэфIхэр а Iэна-
тIэм зэрыщекIуэкIым и хъыбарыр ду-
нейм хигъэIуэну. Мис апхуэдэ интернет 
утыку КъБР-м и щIэныгъэрылажьэ ныб-
жьыщIэхэр щIохъуэпс, зэгъэпэщыным 
епха лъэбакъуэхэр зэрачынум зыхуагъэ-
хьэзыр.

«ГъэщIэгъуэнращи, щIалэгъуалэм я 
нэхъыбэр интеллект IэрыщI жыхуаIэм 
нэхь дихьэхырт, абы нэхъ щIэупщIэу 
щытт. Ар лъэхъэнэм и нэщэнэщ, кIуэ 
пэтми ди гъащIэм щиIэ мыхьэнэми хо-
хъуэ. Арагъэнущ утыкум къыщыпсэлъа 
щIэныгъэлI цIэрыIуэхэм интеллект 
IэрыщIым и лъэныкъуэ зэхуэмыдэхэр 
къэ зыIэт псалъэмакъхэр къыщIыхалъ-
хьэри. Зи гугъу сщIы интеллектым и 
гъуэгур курыт щIэныгъэ щрагъэгъуэт 
IуэхущIапIэхэм щыпхишу хуежьащи, абы 
и лъэныкъуэкIэ ди къэралым щекIуэкI 
лэжьыгъэхэм зэпкърыхауэ щIэнIуатэм 
щытепсэлъыхьащ, хабзэубзыху Iэна-
тIэхэм абы щахузэфIэкIынум и гугъу ща-
щIащ. Сэ сытхыдэтхщ, ауэ сфIэгъэщIэ-
гъуэн хъуащ «Интеллект IэрыщIымрэ 
тхыдэ щIэжым и кууагъымрэ» зи фIэ-
щыгъэ къэпсэлъэныгъэр. Абы къикIыр 
аращи, гуманитар къэхутэныгъэхэми 
ар къыхохьэ, щыхузэфIэкIынури мащIэ-
къым. Архивхэмрэ тхылъ хъумапIэхэмрэ 
нэхъ шэщIауэ къыщагъэсэбэп хъуащ  
интеллект IэрыщIыр, ауэ, апхуэдиз 
тхылъымпIэр бжыгъэрылъанэ Iэмалхэм 
зэрырагъэзагъэракъым хьэлэмэтыр, 
а тIэ узыхуей тхыдэ къэхъукъащIэр 
къызэрагъуэтым къыдэкIуэу, абы ещхь 
нэгъуэщI къэхъугъэу ди къэралми, ха-
мэ хэгъэгухэми къыщыхъуахэм яри-
гъэпщэфу, ярилъытыфу зэрыщыт-
ращ телъыджэр. Мы IэнатIэм зэры-
зиужьынум шэч хэлъкъым. Апхуэдэу 
ди анэдэлъхубзэхэри хъума хъун па-
пщIэ интеллект IэрыщIым хузэфIэкIы-
нур къыпхуэмылъытэну инщ. Гумани-
тарий хуэдэу соплъри, ар къытпэщылъ 
гъуэгухэм языхэзщ», – жиIащ Абазэ 
Алексей.

ШУРДЫМ Динэ.

гъэлIхэр, хьэ рычэтыщIэхэр, къэрал 
къулыкъущIапIэ хэм я IэщIагъэлIхэр. 
IуэхузегъакIуэ пщэ  рылъыр зиIэ модера-
торхэри цIыху щищым нызэрыхьэсырт.

«Лэжьыгъэр зытеухуакIэ зэщхьэщы-
хат, унэтIыныгъэ зыбжанэкIэ гуэшауэ 
щIэнIуатэри екIуэкIащ. Си къэпсэлъэны-
гъэр щекIуэкIар Кавказ Ищхъэрэ щIы-
налъэм щIэныгъэ лэжьыгъэм хэт щIа-
лэ гъуалэр зэгъэуIуным, зиужь ит 
къэ хутэныгъэхэмкIэ щызэрыщIэ Iэ-
натIэ къызэгъэпэщыным хуэунэтIа къу-
дамэрат. Мыбы мыхьэнэ щIеттын хуей 
щхьэусыгъуэ щыIэщ. Къэбэрдей-Балъ-
къэрым и щIэныгъэлI ныбжьыщIэхэм 
я хасэм щыщ зыбжанэ Кавказ Ищхъэ-
рэм и щIэныгъэрылажьэ щIалэгъуа-
лэм я зэгухьэныгъэм хэтщ, – жиIащ 
Аба зэ Алексей. – Сэ и гугъу сщIащ ди 
щIэныгъэ хасэм и лэжьэкIэм, ар зи жэр-
дэмщIакIуэ Iуэхугъуэхэм. Псалъэм и 
хьэтыркIэ, Къэбэрдей-Балъкъэрым зы 
илъэс дэдмыгъэкIыу Урысей щIэны-
гъэм и махуэм ирихьэлIэу «ЩIэныгъэм 
хуэкIуэ гъуэгухэр» зыфIэтща щIэнIуатэр 
щызэхыдошэ, Iэнэ хъурейхэр, щIэны-
гъэ-узэщIакIуэ лекцэхэр къыщызыдо-
гъэ пэщ. Пщэрылъ зыщытщIыжауэ  
щIэ ныгъэм къыхыхьэ щIалэгъуалэм 
дис сертацэ зэратх щIыкIэхэм щыдо-
гъэгъуазэ, я къэхутэныгъэхэр къызытра-
гъадзэ хъуну журналхэм япыдощIэ е 
утыку къыщрахьэфыну IуэхущIапIэ-
хэм доунэтI. ЩIэныгъэ журналхэм зэ-
радэлэжьэн хуей Iэмалхэм дахутопсэ-
лъыхь, япэ ирагъэщыпхъэ е иужь къра-
напхъэ къыдэкIыгъуэ щхьэхуэхэм я гугъу 
дощI. ЩIэныгъэрылажьэм и къэхутэны-
гъэхэм ятеухуауэ къытригъэдза тхыгъэ 
псори къищтэркъым диссертацэхэм я 
фIагъыр къэзыпщытэ комиссэм – япэ 
иригъэщыр зи лэжьыгъэрэ яIэ  хъуа 
ехъу лIэныгъэхэмкIэ къахэщ журналхэ-
ращ. ЗэрымыщIэкIэ къэхъункIэ хъуну 
лъэпощхьэпохэм къазэрыпекIуэкIынуми 
щIалэгъуалэр щыдогъэгъуазэ. ЩIэны-
гъэрылажьэ хасэр щIыналъэ къулыкъу-
щIапIэхэми япыщIащ. Апхуэдэ лэжьэкIэ 
куэдым яIэкъым. Ди кIэн къикIауэ къы-
долъытэ къэрал унафэ зезыхьэхэр къы-
дэдаIуэу, ди Iуэху зыIут зрагъащIэу 
къызэрыддэгъуэгурыкIуэмкIэ».

Абазэм къызэрыхигъэщамкIэ, щап-
хъэфI хэр щыIэми, щIэныгъэ дунейм 
зиузэщIыныр къэзылъахъэ щхьэусы-
гъуэхэри мащIэкъым. «ЩIалэгъуалэр 
зыхэт щIэныгъэ дунейм нэхъ щIэх зе-
хъуэж. ЩIэныгъэ гъуэгум техьащ, дис-
сертацэ тхынри мыбзаджэу къохъу-
лIэ, щыжыпIэм деж куэдым я псэупIэр 
яхъуэж, нэгъуэщI щIыпIэ къыщалэ-
жьы ну улахуэр тIу-щыкIэ нэхъыбэу зэ-
рыщытым, я псэукIэр ирагъэфIэкIуэн 
пап щIэ нэгъуэщI IэнатIэхэм зратыжын 
хуей зэрыхъум къыхэкIыу. А зэхъуэ-
кIыныгъэхэм я ягъэкIэ щIэныгъэ хасэр 
къэдгъэщIэрэщIэжыну дыхунэсыр-
къым. Иужьрей илъэситIым къриубыдэу 
пыщIэныгъэ лъэпкъ яхудимыIэжу тпэ-
IэщIэ хъуа куэд щыIэщ, унагъуэ ящIу 
нэгъуэщI хэгъэгу Iэпхъуауэ, щIэныгъэм 
хэкIыжу я IэнатIэри яхъуэжауэ. Мыр 
удынышхуэщ щIэныгъэм дежкIэ. Мы 
махуэхэм иужь дитщ щIэныгъэрылажьэ 
ныбжьыщIэхэм я зэхуэс тщIыуэ хасэм 
цIыхущIэхэр къыхэтшэну, хэмытыжхэм я 
Iуэхур дубзыхуну», – жиIащ Абазэм.

Абазэ Алексей нэгъуэщI зы гугъуехь-
ми и гугъу ищIащ. «ЩIэныгъэ хасэр 
КъБР-м и Правительствэм иубзыхуа 
унафэм тетущ зэрылажьэр, абы хэты-
нухэр къыхэзыхри аращ. Ауэ ди хасэр 
щхьэхуиту, зэрыхуейм хуэдэу и пащхьэ 
къиувэ Iуэхухэр зэфIихыу щыткъым, нэ-
гъуэщIу жыпIэмэ, юридическэ хуитыны-
гъэ зиIэ зэгухьэныгъэкъым. Грант зэ-
хьэзэхуэхэм дыхыхьэным зи гугъу сщIа 
щхьэусыгъуэр зэран хуохъу. Ди гъунэгъу 
Осетие Ищхъэрэ – Аланием я щIэны-

Iуэтэж

Иужьрей лъэхъэнэм къэ-
ралым гулъытэшхуэ зы-
хуищI унэтIыныгъэхэм 
ящыщщ щIэблэм хэкупсэ 
гъэсэныгъэ егъэгъуэ ты-
ныр. ЩIэ ныгъэ куу яIэным 
зыкIи пебдзых мыхъуну а 
лэжьыгъэр дэнэкIи щы-
щIагъэ хуэбжьащ: еджа-
пIэхэми, гъэ сапIэхэми, 
щэнхабзэ Iуэху щIапIэхэми, 
зэгухьэныгъэ зэмы лIэу-
жьыгъуэхэми. Iуэху щхьэ-
пэхэр, хъарзы нэхэр щы-
зэфIах курыт школ хэм хэту 
лажьэ тхыдэ-хэкурыдж 
 музейхэми. Абыхэм ще-
кIуэкI лэжьыгъэхэр наIуэ 
къыщыхъуащ иджы благъэ 
республикэм къы щы зэ-
рагъэпэща зэпеуэм. 

ЕПЛЪЫНЫГЪЭ-зэпеуэ 
мар дэм иту екIуэкIа Iуэху-
гъуэм хэтащ ди республи-
кэм и хэкурыдж музейуэ 
школхэм щыIэхэр. Ди гуапэ 
зэрыхъущи, Бахъсэн щIы-
налъэм хыхьэ Кыщпэк 
жылэм КIуэкIуэ Валерэ и 
цIэр зэрихьэу дэт курыт 
школым щылажьэ тхы дэ-
хэкурыдж музейр пашэ щы-
хъуащ абы. А IэнатIэр къа-
лъытащ школ музейхэм 
ящыщу еджакIуэхэм хэ-
купсэ гъэ сэныгъэ ядезы-
гъэкIуэкIхэм я нэхъыфIу. 

Къыхэдгъэщынщи, школ 
музейр къызэрызэIуахрэ 
илъэ си 10 хъуауэ аращ. Лэ-
жьыгъэ купщIафIэ щекIуэкI 
IэнатIэр 2016 гъэм хагъэ хьа-
кIэт школхэм щылажьэ тхы-
дэ-хэкурыдж музейхэм я 
фе деральнэ реестрым. Мы 
зэманым ирихьэлIэу музейм  
щызэхуэхьэсащ КъБР-м 
щыпсэу лъэпкъхэм я тхы-
дэм, щэнхабзэмрэ къаде-
кIуэкI хабзэхэмрэ ятеухуа 
дэфтэрхэр, сурэт хьэлэмэт-
хэр, псэуныгъэм къыщагъэ-
сэбэпу щыта хьэпшып зэ-
мылIэужьыгъуэхэри яхэту. А 
псоми лэжьыгъэфIыр ящIы-
гъущи, жыпIэнурамэ, му-
зейр хъуащ щIэблэр хэкуп-
сэу гъэсэнымкIэ щIына-
лъэм щыIэ IуэхущIапIэ нэ-
хъыщхьэ. 

Музейм щызэфIах лэ-
жьыгъэр унэтIыныгъэ зыб-

Тхыдэ-хэкурыдж  музей

жанэу зэщхьэщыхащ. Абы 
къы зэ щIе у быдэ «Лъэпкъыр 
зэрыгушхуэ цIыху», «Ди хэ-
куэгъу цIэрыIуэхэр», «Кав-
казым и бын», «ЩIыхьрэ 
пщIэрэ», «На нэ и дыщэ 
 пхъуантэр», «Да дэ и Iуэтэж-
хэр» фIэщыгъэхэр зиIэ 
плIанэпэ щхьэ хуэхэр. Му-
зейм щIэлъщ  КъБР-м и япэ 
президенту щыта КIуэкIуэ 
Валерэ и гъащIэмрэ и лэ-
жьыгъэмрэ  ятеухуа дэфтэр 
куэд. Ахэр ща хъумэ музейм 
и плIанэпэ хэхам. Хьэ лэ-
мэтщ зыщыб гъэгъуэзэну 
къэ бэрдей уса кIуэ бзылъху-
гъэ Балъкъэр Фоусэт и гъа-
щIэмрэ и твор ческэ гъуэ-
гуанэмрэ. Зэчиишхуэ зыб-
гъэ дэлъа а бгырыс усакIуэм 
 теухуащ «Кавказым ипхъу» 
гъэлъэгъуэныгъэ куп щIа-
фIэр. 

- ЩIэблэр хэкупсэу гъэ сэ-
ным мыхьэнэшхуэ щрат 
лъэхъэнэм ди музейри зы 
лэ жьыгъэ IыхьэкIэ хоувэ 
къэ ралпсо мыхьэнэ зиIэ а 
Iуэхугъуэм, - жеIэ школым и 
тхы дэ-хэкурыдж музейм и 
унафэщI, егъэджакIуэ-биб-
лиотекарь Гъуэщокъуэ Та-
исэ. - «БлэкIар додж, ды зэ-
рыт лъэхъэнэр къыдгу ры-
Iуэн, къэ кIуэнум фIыкIэ 
дыхуэкIуэн папщIэ» къыхуе-
джэныгъэм ды щIэту до-
лажьэ. 

Музейм и унафэщIми 
школым и лэжьакIуэ гупми 
до хъуэхъу ехъулIэныгъэ щIэ-
хэр зыIэрагъэхьэу, щIэблэр 
фIым хуаущийуэ, хэкупсэу 
ягъасэу куэдрэ узыншэу 
лэжьэну. 

ТАМБИЙ Линэ. 

Котляровхэ Викторрэ 
Мариерэ я тхылъ тедза-
пIэм къыщыдагъэкIащ 
КъБР-м и цIыхубэ тхакIуэ, 
Къэрал саугъэтым и лау-
реат Къэрмокъуэ Му хьэ-
мэд (1929 - 2015) и роман 
цIэрыIуэм и ещанэ Iы-
хьэр. 

ЗИ тхыгъэхэр куэдым 
фIы уэ ялъэгъуа Къэрмо-
къуэ Мухьэмэд и къалэ-
мыпэм къыщIэкIащ лъэп-
къыр зэрыгушхуэ цIыху 
 гъуэзэджэхэм, щэнхабзэм, 
ли тературэм, щIэныгъэм, 
узыншагъэм пщIэрэ 
щытхъу рэ щызиIахэм ятеу-
хуа тхыгъэ купщIафIэхэр, 
повесть, роман, пьесэ щIэ-
щыгъуэхэр, рассказхэр, 

 гушыIэхэр, хъыбархэр, гукъэкIыжхэр. Апхуэдэхэщ 
«Азэмэт», «Къоджэм уигъэжейркъым», «Лъагъуныгъэм 
и хьэтыркIэ», «ХьэтIохъущыкъуей хъыбархэр», «ЦIы хухъу 
нэпс» тхылъхэр.

Къэрмокъуэм и Iэдакъэ къыщIэкIа тхыгъэхэм я нэхъ 
цIэрыIуэ хъуахэм ящыщщ «Щихухэр иджыри мэкI» ро-
маныр. Тхылъыр СССР-м щыпсэу цIыху минхэм ягу 
дыхьат. Нобэр къыздэсми лIэщIыгъуэ ныкъуэ и пэ псэуа 
лIыхъужьхэм къытращIыкIа а тхыгъэм щIэупщIэ иIэщ. 

- МащIэщ щыгъуазэр Къэрмокъуэ Мухьэмэд и ро-
маным къыпызыщэ, Мэремкъул Ларисэ зэридзэкIа 
ещанэ Iыхьэр 2007 гъэм къызэрыдэкIам, - жеIэ Котля-
ров Виктор. - Абы и пэублэ псалъэм Къэрмокъуэм 
 щитхат: «Щихухэр иджыри мэкI» романым и ещанэ 
Iыхьэр фи пащхьэ изолъхьэ. Япэ IыхьитIми хуэдэу, 
ещанэми гъащIэм и пэж куэд тхылъеджэхэм къыща-
гъуэтынущ. Тхьэм солъэIу тхылъеджэхэм гунэс фщы-
хъуну».

А пэублэ псалъэр Къэрмокъуэм зэритхрэ илъэс 15 
дэкIыжащ. Абы лъандэрэ гъащIэм зихъуэжащ. ИтIани, а 
лIыхъужьхэм я гурыгъу-гурыщIэхэм дахьэх тхылъ-
еджэхэр щыIэщ, нэхъапэхэми хуэдэу, гъащIэр макIуэ, 
щихухэр иджыри мэкI. 

БЖЬЫХЬЭЛI  Розэ. 

Лъэпкъ къэрал музейм мазаем 
и 7-м щыщIэдзауэ щагъэлъагъуэ 
 КъБР-м и цIыхубэ художник, Ху-
дожествэхэмкIэ Урысей Академи-
ем и академик, Урысейм и Абст-
ракционистхэм (САБРОС), «Уры-
сейм и сурэтыщIхэм я зэгухьэ-
ныгъэ» творческэ жыла гъуэ со-
юз хэм хэт Къанокъуэ Руслан и 
лэжьыгъэ телъыджэхэр. 

КъБР-м щэнхабзэмкIэ и минист-
рым и къуэдзэ Карчаевэ Iэминэ 
выставкэр къыщызэIуихым жиIащ 
зи абстракцэ лэжьыгъэхэр япэу ди 
щIыналъэм щагъэлъагъуэ Къано-
къуэ  Руслан и IэпщIэлъапщIагъэм 
щIэи гъуни зэримыIэр, абы и 
Iэдакъэ щIэкIхэр зыми зэре мыщ-
хьыр. 

- Зи хъэтI зиIэж Къанокъуэ Рус-
лан и сурэтхэм хуэдэ зы щIыпIи 
щыплъагъу нукъым. Урысейм, нэ-
гъуэщI щIы пIэхэм ще кIуэкI выстав-
кэ зэ мы лIэужьыгъуэхэм утыку къы-
щ рихьэ и лэжьыгъэхэр сыт щыгъуи 
щIэщыгъуэ, гъэщIэгъуэн ящохъу, - 
жиIащ Карчаевэм. - Гъуазджэмрэ 
щэн хабзэмрэ зыгъэбей, ды зэ ры-
гуш хуэ сурэтыщIым дяпэкIи и 
IэщIа гъэм ехъулIэныгъэхэр щиIэну, 
и хъуэп сапIэхэр къехъулIэну ди 
 гуапэщ! Республикэм щыпсэухэм-
рэ абы и хьэ щIэхэмрэ сыныво-
хъуэхъу выс тавкэ купщIафIэмкIэ!

КъБР-м и Iэтащхьэм и деж щы-
лажьэ Эксперт-аналитикэ цент -
рым и унафэщI Тау Пщыкъан и 
пса лъэм къыхигъэщащ Руслан 
 гъуазджэм и лIэужьыгъуэ щIэщы-
гъуэ къызэрыхихар, цIыхум и гу-
рыгъу-гурыщIэхэр  гъуджэм хуэдэу 

къызэригъэлъа гъуэр, и абстракцэ 
лэжьыгъэхэр но бэрей гъащIэм 
зэрыпэджэжыр.

Зэхыхьэм къыщыпсэлъащ 
 КъБР-м и Парламентым и депутат 
Токъу Руслан, КъБР-м и цIыхубэ 
су рэтыщI Жылэ Анатолэ, КъБР-м 
и Сурэ тыщI хэм я зэгухьэныгъэм 
хэт Сурхайханов Ибрэхьим, 
 КъБР-м и Сурэ тыщIхэм я зэгухьэ-
ныгъэм и унафэщI Къаны къуэ 
Жаннэ, Налшык къалэ округым и 
къалэ Со ветым и депутат КIыщо-
къуэ Руслан, УФ-м и Сурэттеххэм я 
зэгу хьэныгъэм хэт, Творчествэхэм-
кIэ Дунейпсо академием и акаде-
мик, сурэтыщI Вэрокъуэ Заур 
сымэ, нэгъуэщIхэри.

Къэпсэлъахэм гу лъатащ лэжьы-

гъэр зытеухуамрэ абы ирит плъы-
фэмрэ Къанокъуэ Руслан хуэдэу 
зэ зыгъэкIуф сурэтыщI къызэры-
гъуэтыгъуейр, мифологием, хьэр-
шым я деж щыщIэдзауэ щалъхуа 
Шытхьэлэ къуажэм щыщIэкIыжу и 
сурэтхэм удихьэхыу къызэрыщи-
гъэ лъагъуэр, абыхэм ящIэлъ гуп-
сысэр зэрыгъэщIэгъуэныщэр и 
выставкэм щIэуп щIэшхуэ зэри-          
Iэр. 

Къанокъуэхэ я лъэпкъым щыщ 
нэхъыжьыфI Мухьэдин жиIащ Рус-
лан и лэжьыгъэхэр республикэм и 
гъуазджэмрэ щэнхабзэмрэ я хэлъ-
хьэныгъэфIу зэрыщытыр, щIэблэр 
а дахагъэм щIэпIыкIын зэрыхуейр. 

Езы Къанокъуэ Руслан фIыщIэ 
яхуи щIащ и выставкэм зыкъ резы-

гъэ хьэ лIахэм икIи жиIащ гъуаз-
джэм дихьэххэр и зэфIэкIхэмкIэ 
 игъэгуфIэну зэригуапэр. 

Гъуазджэм и лIэужьыгъуэ куэдым 
Къанокъуэр зэрыхуэIэкIуэлъакIуэр 
умы гъэщIэгъуэн плъэкIыркъым. 
Выс тавкэм хагъэхьащ абы да мы-
гъэ хэмрэ плъыфэхэмрэ куэду 
 зы хиухуэна «ЦIыхухъу-цIыхубз», 
«Гъэм и зэманхэр», «ШейтIан фы-
зышэ» зы фIища компьютер гра-
фикэ лэжьыгъэхэр. Сурэт щIы ным, 
графикэм къы дэкIуэу, декоратив-
нэ-прикладной гъуазджэми зэ-
фIэкIхэр щиIэщ, ар  гъущIымрэ 
пхъэмрэ йолэжь. ИтIанэ, Руслан и 
лэжьыгъэхэр зыми хэб гъэ гъуэ-
щэнкIэ Iэмал иIэкъым, плъы фэ 
щхъуэкIэплъыкIэхэр апхуэдизкIэ 
екIуу хеухуанэри. 

Къанокъуэ Руслан Башир и къуэр 
Аруан районым хыхьэ Шытхьэлэ 
 къуажэм 1949 гъэм къыщалъхуащ. 
Орёл къалэм промышленностым, 
щэнхабзэмрэ гъуазджэм рэ я ди-
зайнерхэр щагъэ хьэ зыр художест-
веннэ училищэр 1976 гъэм къиу-
хащ, художник-гъэщIэрэщIакIуэ Iэ-
щIагъэр иIэу. И лэжьыгъэхэр 
 щагъэлъэгъуащ «Панорама» худо-
жест веннэ гале реем, Минводы, 
Сочэ, Грознэ къалэхэм, нэгъуэщI 
щIыпIэхэм. Къи щы нэмыщIауэ, и 
 IэдакъэщIэкIхэм дихьэххэм Iэмал 
яIэщ ахэр зэпымыууэ щагъэлъа-
гъуэ Radisson Blu (Сочэ), «Синди-
ка» (Налшык) художественнэ са-
лоным зыщыхагъэгъуэзэну. 

ТЕКIУЖЬ  Заретэ.

Сурэтхэр  Къарей Элинэ  трихащ. 

«Щихухэр 
иджыри мэкI»

Урысей ФССП-м и управленэу КъБР-м 
щыIэм и Дзэлыкъуэ район къудамэм 
щIэлът щIыпIэм щыпсэум ехьэлIа тхы-
лъыр. ЦIыхухъур и щхьэгъусэм бгъэдэ-
кIыжа иужь къилъытащ балигъ мыхъуа и 
пхъур пIыныр зи къалэныр анэм и за къуэу.

ЦIЫХУБЗЫМ судым зыхуигъазэри, адэм 
къыхуагъэуващ и хэхъуэхэм я процент 25-р 
мазэ къэс быным иритыну. АрщхьэкIэ, 
ахъшэр сабийм къыIэрыхьакъым икIи адэм 
сом мин 280-рэ щIыхуэу къытехуащ.

Суд приставым цIыхухъум ихь жэуапыр игу 
къигъэкIыжащ. Урысей Федерацэм икIыну 
хуитыныгъэр зэрыпаубыдымкIэ, щIыхуэ 
зытелъым банк зыбжанэм щиIэ ахъшэм али-

ЩIыхуэр зытригъэкIыжащ,
хамэ къэрал кIуэнути

ментыр хагъэкIыну зэрамурадымкIэ абы 
хъыбар иригъэщIащ. Зэман кIыхькIэ и къа-
лэным зыпызыIузыдза икIи ахъшэр зымытар 
жылагъуэм и сэбэп хэлъу сыхьэт 50-кIэ 
ягъэлэжьащ. 

Ар зэфIэкIри, адэм и пхъум деж щызэтри-
гъэхьа щIыхуэр нэсу зытригъэкIыжащ. 

УАРДЭ  Жантинэ.

ЩIыIэм  зигъэткIиями

Къэбэрдей-Балъкъэрым 
футболымкIэ и щIымахуэ 
чемпионатым и гуп нэ-
хъыщ хьэм и зи чэзу еп-
щыкIузанэ джэгугъуэр зэ-
хэтащ. ГъэщIэгъуэнращи, 
щIыIэм дауэ зигъэткIия -
ми, пхужыIэнукъым топ-
джэгухэри абы дихьэх-
хэри игъэупщIыIуу.

ЯПЭ увыпIищыр куэд 

 щIауэ зыIыгъ командэхэр 
зэрыпашэщ икIи нэхъ 
 увы пIэ лъагэр зэра мыу-
тIып щы ным ерыщу щIо-
бэн. Бахъ сэн и «Ав то зап-
часть»-р и  гъунэгъу Ис-
лъэмей жылагъуэм и гу-
пым, хабзэ зэ рыхуэхъуауэ, 
4:1-уэ бжыгъэшхуэкIэ те-
кIуащ. Иджы рей зэхьэ зэ-
хуэм пщыкIузрэ зэкIэлъ-
хьэу жьу псори щы хигъэ-

рэгъэш и «Инал» командэм 
нэхърэ икIи 3:0-у зэрыте -
кIуа бжыгъэр абы щыхьэт 
то хъуэ. КъищынэмыщIауэ 
нэхъ бгъэщIагъуэ хъуну 
къы долъытэ Псыгуэнсу 
 къуажэм и командэм «Тэр-
чыр» 3:2-уэ, «Шэджэм-2»-р 
Алътуд и «Искра»-м 2:1-уэ 
зэрыхагъэщIар. Адрей зэIу-
щIитIри, зэрытемыгъакIуа-
уэ, 1:1-уэ, иухащ. Апхуэдэу 
зэфIэкIащ Налшык и ко-
мандэхэу «Мурбек-ФШ»-
мрэ «Спартак-Д»-мрэ, 

«Хьэ тIохъущыкъуеймрэ» 
Малка и «МАХ»-мрэ я зэ-
пэщIэтыныгъэхэр.

КъыкIэлъыкIуэ зэIущIэ-
хэр, хабзэ зэрыхъуауэ, щэ-
бэтымрэ тхьэмахуэмрэ зэ-
хэтынущ. А махуэхэм зэ дэ-
джэгунщ: мазаем и 18-м 
«Тэрч» - «Автозапчасть», 
«Псы гуэнсу» - «МАХ», «Ло-
ко мотив» - «Инал»»; маза-
ем и 19-м «Бабугент» - 
 «Шагъдий», «ХьэтIохъущы-
къуей» - «Искра», «Ислъэ-
мей» - «КъБКъУ», 
«Шэ  джэм-2» - «Мурбек-
ФШ», «ГорИс» - «Спартак-
Д» командэхэр.

ШАФИЙ  Аслъэн.

щIауэ ар япэ увыпIэм зэ-
рыщытщ.

НобэкIэ бахъсэндэсхэм 
очкоитхукIэ Зеикъуэ къуажэ 
и «Шагъдийр» къыкIэроху. 
Ар Налшык и «Локомотив»-
м 2:0-у иужьу текIуащ.Ди 
къэлащхьэм и «Гор-                
Ис»-р ещанэ увыпIэм щыт-
ми и зи чэзу зэIущIэм 
 ехъулIэныгъэ щиIащ. Ар хэ-
пщIыкIыу нэхъ лъэщт Къэ-

Къэбэрдей-Балъкъэрым и 
поликлиникэхэм адэ-анэ -
хэм папщIэ щрагъэкIуэкI 
 сабийхэр хабзэм тету авто-
машинэмкIэ къешэкIыным 
теухуа чэнджэщхэр щрат 
Iуэху щхьэпэхэр. 

УРЫСЕЙ МВД-м и управле-
нэу Налшык къалэм щыIэм и 
Къэрал автоинспекцэм и лэ-
жьакIуэхэм «Ребенок - глав-
ный пассажир!» республикэ-
псо Iуэхум хыхьэу епсэлъы-
лIащ къалэм и Сабий полик-
линикэ №2-м къекIуэлIахэм. 
Полицейхэм зи щIалэгъуэ 
адэ-анэхэм ягу къагъэкIы-
жащ, сабий ису автомашинэр 
щызэрагъакIуэкIэ ар шына-
гъуэншэу шэнтжьей цIыкIум 
ипхауэ щытын зэрыхуейр.  

Псалъэмакъхэр щрагъэ-
кIуэкIым полицейхэм бали-
гъхэм ягу къагъэкIыжащ абы-
хэм я зыIыгъыкIэр сабийм 
дежкIэ щапхъэу зэрыщытыр, 
абы къыхэкIыу гъуэгум зэ-
рыщызекIуапхъэ хабзэхэм зэ-
рытетыр, зэрысакъыр къыда-
лъагъуу щытын зэрыхуейр.

- Шынагъуэншагъэм хуэ -
щIа бгырыпххэр фэ езыхэми 
къэв гъэсэбэп, фи сабийми ар 
хэфлъхьэ, хабзэ яхуэхъун 
 папщIэ, - къыхураджащ поли-
цейхэм. 

БАХЪСЭН  Ланэ.

Сабийрщ
нэхъыщхьэр

Гъэлъэгъуэныгъэхэр

Сурэтыр  Уэлджыр Артур  трихащ.


